
KWIIBALUKA MWAMI

 Ndaku lumba. Mwami aku longezye, mukwesu. Kkomana
kubako, sunumasiku, mu Southside Assembly ya Leza, ku

komba a ndinywe nobantu, kubotelwa luswaanano olu lubotu
kuti tamu zumbauzyi cakuzumanana kubotelwa.
2 Buyo mukuba ukatede aniini. Twa kali kunselelo masiku
ainda ku—ku Tucson, ku cipobwe kunselelo okuya, alimwi twa
kajisi ncobeni ii—ii ciindi cibotuloko. I Mwami waka tulongezya.
ElyoNda kali kupona aa cibeela cibotu ca ncico, buzuba boonse.
3 Aboobo, lino, Nda kaswaana, kamvwa muntu umwi masiku
ainda. Nse kaziba mwana wa Mukwesu Carl Williams. Ndali
sunu, kukankaizya mwaalumi umwi mukubusyi wanyampuka
akwaambaula kujatikizya i—i mulundano wa bantu bakubusyi.
Elyo Nda kaambila mwana wangu musimbi. Nda kati, “Lino,
uyanda kucibambamulimowako kunjila omuya.”

Waa kati, “Nse zyi muntu omuya.”
4 Nda kati, “Uyo ziba muntuumwi, na bantubonse bayo
kuziba. Ko zumanana buyo kunjila, nekuba.”
5 Elyo Ndi komba kuti ula tambula lubbizyo lwa Muuya
Uusalala kuciindi camulundano oyu kutala okuya.
6 Nda kati, “Oyomwaalumimukubusyi mubotu kaimvwi alya,
a busyu bwakwe kabumweka a bulemu bwa Leza!” Elyo Nda
kali kuciloolola kuli Billy.
7 Wa kaima buyo a kundi langa, kati, “Taata, sa tozi kuti
wakali ni?” Kati, “Oyo wakali mwana wa Mukwesu Carl
Williams.”
8 Ee, kuti, Ndi—Ndi lizi kuti wakazwa ku munyama wa cisi
cibotu. Ikuti na wa…Mwabona?

Botelwa kubamu Phoenix sunumasiku.
9 Ee, ikuti na takukwe Mukwesu Pat Tyler. Nkokuli mu inyika
nkoka zwida, mukwesu? Ndi yeeyela kuti waumwa, kuzwa ku
NewYork okuno. Eyo itandila buyo kuba nzilambo yeenda.
10 Amuyeeye kubona Mukwesu Gene, Mukwesu Leo, awa
sunumasiku, Mukwesu Ed Daulton, bunji bwa beenzuma
bangu baliko awa, a Mukwesu Ed Hooper. Elyo, ma, atala
awa sunumasiku Ndi jisi kulanga kubotu kwa bantubonse, a
kukonzya kulanga koonse, kabotu.
11 Ee, Ndiya bukatala aniini. Ndali kuunka canguzu loko,
elyo aboobo tuli—tuli maoora malamfu. Elyo Nda…Mukaintu
wangu wakati, “Yawe, Nda bona watalika kwaambaula mu jwi
lyako lyabili.”

Nda kati, “Nda kacita kuciita ciindi eci.”

12 Ziindizimwi cindi Nda ambaula, Nda selemuka,
kwaambaula kusakana mu kameneno kangu, mpawo eco
cibeela cilaa zilonda a kuzimba. Nda boola, cibeela caatala, a
kwaambaula kuzwa awo abusena, mbuli obo. Twe elede kwiiya
misyobo yoonse ya zintu cindi kubeleka buyo ku Mwami, embo
na, cindi twa sama?
13 Elyo, ma, Nda syoma boonse aba mbakutausi kusule awa.
Ikuti na mbo cibede, ma, tuli moonya mu kubamba kubotu
sunumasiku, cikama cibotu ca bantu bakkede antoomwe. Ee, eco
cindiyeezya cisyomezyo, kuti, “Tuli kkede antoomwemumasena
Aakujulu, Kristo Jesu,” oko Bulowa Bwakwe nko butusalazya
kuzwa ku zibi zyoonse.
14 Lino Ndiyo sola, ncobeni, ku muleka kuzwa kufwambaana
sunumasiku. Amuyeeye lino kuti, juunza masiku, tuya ku
Mukwesu Shores. Sa eelyo ndi zina lyakwe? [Ii mukwesu
waamba, “Mbo mbubo.”—Mul.] Mukwesu Shores, ku Ileveni
a Garfield. Eyo ni Assemblisi imbi ya Leza okuya. Inzya.
Assemblisi ya Leza okuya, alimwiAssemblisi Ntaanzi ya Leza.
15 Elyo mpawo Ndiyo swiilila buyo ku balombwana aba bambi
kwa kaindi kaniini eno, kusikila Munsondo iicilila cifumo, Nda
yeeyela, kuya ku muswaangano mupati. Ndili…Tu yooba a
ciindi cibotu loko.Ndi limvwabuyo kuti tuyooba aciindi cibotu.
16 Elyo bukanze bwangu bwakuba kookuno mbwa musyobo,
oh, kubaanga kuuma cidindi, nywebo mulizi, kuzunguluka
kugwasya busena boonse, a luswaanano luniini a bakwesu,
a kuba a busiku awa a kokuya, ku lekela kuzibilana. Elyo—
elyo ndiza muuya muniini wa lubukulusyo waka talika kuuma
bantu, elyo mpawo kubamba ceeco kusololela, eco nco tukonzya,
omuya, elyo mpawo ciindi cipati loko. Elyo Ndi yeeya kuti,
Mukwesu Oral Roberts ngo muntu ciindi eci kuleta ciindi cipati
ku cipobwe masiku atobela mu Muvulo. Elyo Ndi lizi tu langila
ciindi cipati, a moonse mu mvwiki.
17 Aboobo amu tukombele lino, a kuzwa kuya mu tugwagwa,
mu lubaya a migwagwamipati. Elyo “amu babuzye” balo?
Peepe. “Ba sungilizye.” Ba sungilizye, ba sungilizye kuti
banjile. Nkambo eci inga caba ciindi cibotuloko ku Phoenix
kujana kuswaya kwayo kupati kuti mu…Elyo Ndi lizi
kuti Leza ulayanda cindi twa libambila, iiyi, munene, cindi
twa libambila. atu…ako nkekaambo tu…olo lubukulusyo,
nkusola kukkwaya ziimo, a kukombelwa, a kulibambila ku cintu
eci kucitika.
18 Lino, katutana buyo kulanganya Ijwi, atu kanane kuli
Mukamwini, mbuli mbo tukotamika mitwe yesu mu mupailo.
Lino a mitwe yesu a myoyo kiikoteme kuli Leza, Ndili masimpe,
mu bbunga lya musela oyu, kuli sinikizidwe kuba nkumbizyo
zinji. Elyo ikuti na ujisi omwe, alimwi uyanda kwiibalukwa

kuli Leza, tambika buyo janza lyako, alimwi kunze lya ceeco,
kwaamba, “Mwami, kondi yeeya.”
19 Taata wesu Wakujulu, Uli zyi eco cili kunze lya maanza aya
oonse. Nywebo mulizi caka mweka mu mizeezo yabo, alimwi
Ula konzya loko kwiingula nkumbizyo aimwi. Elyo twa komba
kuti Uyo cipa, Mwami. Twa lomba kuti luzyalo Lwako luyo
tumwetamweta, sunumasiku, mu nzila ya kutilwa kwa Muuya
Uusalala ali ndiswe.
20 Elyo kuyeeya, Mwami, kuti, juunza masiku mu i—i
Assemblisi Ntaanzi ya Leza, kuti Uyo tila zilongezyo Zyako
alubo ali ndiswe. Elyo mpawo okuya ku Ramada, kumanizya
kwa mvwiki, O Leza, akube kuti kube bali myaanda iini bayo
futulwa. Ko cipa, Mwami. Akube kutilwa kuli boobu i—boobu
kuzwa ku Muuya mane mitende tai konzyi kuumuna limbi, pele
bayo elela kubuzibya ku buleya eco cicitwa. Ko cipa,Mwami.
21 Kolizibya buyo Omwini ku bantu Bako, Mwami. Akube kuti
myoyo yabo mibombe izwidilile ku lusyomo a kusyoma kuti tuyo
tambula zintu ezi nzo tulomba.
22 Mpawo inga twa komba, Mwami, kuli baabo banga bayanda
kuba okuno sunumasiku a batakonzyi kusika okuno. Bali
cisidwe a bapengede, alimwi—alimwi mu ziimo zili boobo cakuti
tiiba konzya kusika okuno. Twa bakombela, Mwami. Akube kuti
Muuya Uusalala uswaya umwi aumwi.
23 l ongezya aba bakwesu abo baboola nyendo zilamfu
kukosola masena ajisi zyaanda. Elyo banji bacili mumugwagwa,
kababoola. Koba kwabilila, Mwami. Koba njizya kabotu.
24 Lino, longezya oyu Assembilisi, oyu mweembeli mubotu,
mbunga yakwe, basyomesi bakwe, bamadaikona, a zyoonse
nzyo baiminina, Mwami. Twa lomba kuti Uyo oba ambabo a
kuba gwasya. Lino twa komba kuti Uyo tupa Ijwi Lyako. Tu
konzya buyo ku Li bala, Mwami, a kubala cibalo. We elede
kubamba ciiyo, alimwi tu langa kuli Nduwe. Mu Zina lya Jesu
Kristo. Ameni.
25 Mu i—i bbuku lya Bakorinto Bataanzi, cipati 11. Ikuti
na umwi…Nywebo mulizi, kanji mula yanda kubala, na
kweengela busena, kwaamba, “Ndi…” Ndiza umwi inga
wajana cintucimwi kuze lya ncico cakuti ndiza bakonzya
kusumpula ali ceeco nco bakabona. Na, bakutausi, alimwi
ziindizimwi basimbungano, bala cibweza, a—a ku cibala koonse,
a kuswiilila kuli ceeco caambwa. Ziindi zinji Nda cita eco,
kweengela cibalo. Aboobo ikuti namuyanda kubala kusule lyesu
sunumasiku, amu jule ku Bakorinto Bataanzi, cipati 11, nkabela
tuyo talika kubala aa kampango ka 23.

Nkambo Nda katambula ku Mwami eco acalo
Nce kapa kuli ndinywe, Kuti Mwami Jesu busiku
mbubonya…obo mbwa kaabwa wakabweza cinkwa:

Elyo cindi nakapa kulumba, wa ka cikomona,
a kuti, Amubweze, mulye: oyu mubili wangu, oyo
wakomwedwa ndinywe: eci kamucita mu ciibalusyo
cangu.
Kumane mu ciyanza nciconya akwalo wa kabweza

kanywido, elyo cindi na kanywa, kwaamba, Aka kalo i
nkanywido ka cizuminano cipyamu bulowa bwangu: eci
kamu cita, kanji mbuli mbo mu cinywa, mu ciibalusyo
cangu.

26 Elyo lino ku cibalo, Ndi yanda kubweza kuzwa awo:
Kwiibaluka Mwami.
27 Lino,mubwini, kufumbwa, toonse tu lizi, mu—mumbungano
yesu, tula bala eci ku kuswaangana kwa mulalilo busiku
abumwi. Elyo calo ii—ii—ii cibalo cipati ca kubala, na Lugwalo
lupati ku ciindi eco, alimwi cila bikkwa alya. Pele Nda kali
kuyanda buyomajwi ayo, “Mu kwiibalukaNdime.”
28 Lino, mulalilo bali jisi ziindi zinji kuzwangana kupati
muciindi ca makkalo, akati ka Protestanti a Katolika. Ba lati
Katolika ibweza mulalilo oyu, nkabela balaulya mu bulangizi
kuti bakacita cintucimwi kuba abweelelo bwa cintu cimwi
cibotu, cakuti zibi zyabo ziyo jatilwa ku kucicita. I muna
Protestanti ula cibweza mbuli mu kwiibaluka kuti Kristo waba
jatila kale, elyo bala cibwezamukutangala kuti bajatilwa kale.
29 Paulo ula zumanana kwaamba omu, kuti—kuti, nzila ya
kuboola ku tafule lya Mwami. Ikuti na kuli cintu cilubide,
ko cilulamika katutana kusika okuya. “Nkambo oyo uulya a
kunywa caku teelela, ulalya a kunywa cakulibeteka kuli lwakwe,
kuta twelukamubili waMwami.” Elyo lino tulimaningi, maningi
kuba mumupailo cindi twalya mulalilo.
30 Pele Nda kalibuzya ziindi zinji ikuti, bbala eelyo, tula
libelesya buyo kabotu, mulalilo. Lino, kukwabana caamba
“kwaambaula ku,” mwabona, “kukwabana a.” Elyo Nda libuzya
ikuti na ncobeni, cindi twa swaangana antoomwe mbuli boobu
mu masena Aakujulu, ikuti na oyo tauli mulalilo, kuti tuli mu
kukwabana a Leza, kwaambaula kuli Nguwe.
31 Elyo, mpawo, ikuti na twa kkala buyo zii a ku Mu lekela
kutuvwiila! Zintu zinji, alimwi cimwi ca zintu ziyoosya ezyo
Nze cita, Ndi sola kucita kwaambaula koonse, alimwi—alimwi
kuta kkalikila kwa ciindi cilamfu kuli Nguwe kundivwiila. Tula
cita eco ziindi zinji loko mu mupailo. Ndi yeeya kuti na inga
twa zwa ku moyo wesu eco cili muli ncico, a kulitondezya lwesu
ku Mwami Jesu, elyo mpawo kufugama buyo, a kuciba buyo
kwakaindi kaniini a—a kubona buyo eco Nca konzya kwaamba
kujokela kuli ndiswe. Mwabona?
32 Elyo ziindizimwi Nda kacita ceeco, alimwi muzeezo wangu
oonse waka cincwa, nywebo mwabona. Inga ndaunka kuyo Mu
lomba cintucimwi, “Lino, Mwami, bantu aba, ncobeni, bali jisi



KWIIBALUKA MWAMI 5

cintucimwi. Nda—Nda syoma bala ndiyanda okuya.” Elyo inga
Nda talika buyo kupaila, elyo cintu citaanzi mulizi, Ndi—Ndili
kkutilide buyo kuti olo nduyando lwa Mwami; pele, Nda mana
kukomba, ikuti na Nda buyo—buyo kumuka aniini, mwabona,
mpawo cacincwa, kumaninina, ziindizimwi, kutumwa kumwi
kumbi. Kukwabana buyo a Mwami. Oh, ino nduswaanano
lwabulemu, kuunka buyo ansi a kwaambaula, akukwabana, a
kulindila Nguwe kuvwiila.
33 Elyo kuyeeya ecoMuntumupati ngo kanana,MulengiMwini,
a kukwabana a Nguwe Oyowakabikka buumi bwakomu itwe eli
lya volukkano eelyo ndyo pona mo. Elyo mpawo buzubabumwi
uyo elela kuunka okuya, elyo mpawo cili mu maanza Akwe oko
nko cizwida. Elyo uli jisi coolwe lino caku bamba kusala kwako
nzila eyo buntu mbo bweenda cindi bwazwa.
34 Elyo ino ncintu cibotu ca kukwabana a Nguwe aa mbaakani
ya zisyomezyo Zyakwe, mpawo amu Mu swiilile kukwabana
kujokela kuli ndinywe, a kwaamba, “Cili kabotu coonse.” Ma,
eco—eco cila citondezya kabotu ncobeni. Ta tweelede kulanga
ku buzumini bumwi bwabukombi. Ta tweelede kulanga ku—ku
kayanza kabuzumini kali koonse. Cintu biyo nco tweelede kucita
nkuziba buyo kuti Walo ulungulula Ijwi Lyakwe, kuti camana,
alimwi nkukoonse kuli ncico. Mpawomukuli ula zwa.
35 Nda yeeya kuboola ku tafule eli, eco nco twiita sunumasiku,
lino Nda cibamba kutondezegwa kuti walo mulalilo mbubonya
okuno inga kwaba kulya nco twiita kuti ncilalilo caMwami.
36 Nywebo mulizi, balo bantu bakujwe kaindi kuya bajisi cintu
eco coonse kunyongana, elyo—elyo Nse konzyi kubalulamika
ali ncico. Elyo koonse ku nyiika, bala nditola cindi Nda unka
ku cilalilo, elyo baamba kuti ncisusulo. Ndi—Ndi…Ba laamba
kuti nkalimbabula, a cisusulo, a—a—a—a cisusulo. Lino, nkokuli
cilalilo cangu nko cinjila? Ndi sola kuziba. Mwabona? Elyo ba
lati, “Oh, kwa mana.”
37 Nda kati, “Pele tii cakali obo, tii twa kabweza cisusulo ca
Mwami. Wa kaciita kuti cilalilo, cilalilo ca Mwami.” Elyo Nda
limvwa mbuli kuti Nda impya busu, ikuti na wa ciita, talika ku
ciita boobo.
38 Pele lino cindi twa boola antoomwe mu nzila eyi, mpaawo
Leza waseluka. Elyo i—i tafule lya mulalilo ngwa, mubwini,
kupwaika, mibili, iityokede ya Mubili wa Mwami oyo ngo
twandaanya akati kesu. Lino, oyo Mubili wini, wa i—i cinkwa
eco nco tu pasauka, kwiimininaMubili waKristo.
39 Sena mwakabona aa Buzuba bwa Pentekoste, ino ncintu
cipati nco tujisi okuya? Kuti, Leza, Oyo waka sololela bana
ba Israyeli kwiinda mu nkanda, Walo, oyo Musumpululu wa
Mulilo mupati. Elyo aa Buzuba bwa Pentekoste, oyu Mulilo
mupati wakawa, elyo mpawo kulipambula Wini akati ka
bantu Bakwe. Oh, kuyeeya obo Mbwa yanda kuti tu kkale



6 IJWI LYA KAAMBWA

antoomwe mu masena Aakujulu, mpawo, umwi aumwi wakali
kubotelwa obo kukasaala kwa Mulilo wa Muuya Uusalala.
“Milaka ipasaukide yaka bakkala mbuli Mulilo, tubeela twa
Mulilo,” Leza kalyaabaula Mwini akati ka Mbungano. Oh, sa
inga eco, nekubakuti, kubikka buyomyoyo yesu kiipya. Nce cindi
notu konzya kuboola antoomwemumasena Aakujulu.
40 Lino, tu lizi kuti tafule Lyakwe, oko bantu nkoba kkala
antoomwe a kukwabana kuli Nguwe, kuli mbuli osisi mu lukula.
Elyo oasisi, mu lukula, oko kuli kasensa kapati, oko basikweenda
bakadekela nkoba boola a kukkala kuzunguluka eli oasisi mu
lukula, a—a kuli katulusya beni, elyo mpawo kwiibaluka nzila
mbo cakasika okuya.
41 Elyo nje nzila mboibede mu Mbungano, kuti, eli tafule lya
mulalilo oko zilongezyo zyoonse zya Leza, i Makanimabotu
aazwide, zintuzyonse Leza nzya jisi zya Mbungano Yakwe, zya
tondezegwa, zyabikkwa akati kesu. Elyo cili mbuli i—i oasisi mu
lukula olu, lupya, lukula lwazibi ndo tuli mukweenda moonse.
Elyo mpawo cindi twa njila, a kwaambaula zya, kubala pepa
zyakulya, elyo mpawo tula bona kuti Ula vuuluka, alimwi Tali
mupya kuzwa kuli ceeci, na mupya kuzwa kuli ceeco, na eci
ca kazwa, pele Ngu mbobuca nguwenya, sunu, amuya myaaka.
Uli jisi zyoonse ambali ya cakulya, kalibambide ku civozya. eco
nce cibeela cibotu. Mpawo inga twa langa buyo kuli zyaalumi a
kubweza buyo cintu coonse. Nda botelwa buyo ku, Nda botelwa
nzila imaninide, embo na? Nda botelwa buyo kwiibweza.
42 Elyo kuciindi notu botelwa zilongezyo ezi, umwi aumwi
kulimvwa Busyu Bwakwe, a kwaamba, “Ameni. Alumbwe Leza!
Aleluya!” azimwi zimbi, muli ceeco inga twa yeeya Umwi waka
cileta kuli ndiswe a kucibamba kukonzeka, lufu lwaMwami Jesu
Kristo, Mwana wa Leza. Amu Mu yeeye. Ndi yeeya kuti mbo
cibede, ziindi zinji, kuti ndiza tula botelwa zilongezyo zinji loko,
cakuti tula luba buyo oko nkoba kazwida.
43 Ciindi cimwi Nda kagambwa. Kainka a nkamu ya
Banakristo ya mbungano imwi, elyo baka kkala kuti balye, a
kuta bweeda kulumba kuli Leza, ku cakulya cabo. Ee, Nda
kayeeya kuti cakali kubaanga nceenzu. Elyo Nda kaunka ku
ng’anda imbi, elyo balo, nekubaboobo, baka zumanana buyo
a kulya. Elyo Nda—Nda kacibuzya. Elyo ba kati, “Oh, ee. Eco
buyo…Leza ulabamba buyo eco, nekuba.Mwabona?”
44 Nda kati, “Ci ndiyeezya ngulube kunsi lya cisamu ca apele,
nywebo mulizi. I maapele ayo loka, a kumuuma ku mutwe
buzuba boonse; ta kaboneki, kubona oko nkoba zwida.”
45 Elyo kuti, nywebo mulizi, tu, Ndi yeeya kuti cila tupa
kwiima a kulungumana, kubona oko zintu ezi nkozili mukuzwa.
Oh, obo mbocili cabulemu kuyeeya Mwami wesu, amuyeeye
eco coonse Nca ka tucitila, elyo amuyeeye kuti kwakanyina
umwi umbi wakali kukonzya kubamba eci kukonzeka. Taakwe

cintu cikonzya kucibamba kukonzeka pele Mwami wesu. Elyo
Wa kacicita cakwaanguluka loko, kakuli kwakanyina muntu
wakali kweelela; kwakanyina musinsimi, kwakanyina musongo,
kawkiinamuleli, kakwiina sibwami, kakwiina mwaami. Taakwe
muntu wakali kukonzya kucicita cita Mwami Jesu, Mwini,
alimwiWa kacicita mukuliyandila kapati kuli ndiswe. Atu yeeye
buyo.Wa kacicita ku bana Bakwemuciindi ca bukkalo.
46 Lino atwa ambaule buyo ziindi zisyoonto aa cintucimwi eco
muntuumwi ncaelede kuyeeya. Inga ndayeeyela, kulaale okuya
mu Bulemu sunumasiku, kuli muntu wa zina lya Nowa, alimwi
ncobeni ujisi kunji kwa kwiibalukila Mwami. Nkambomu ciindi
eco Leza nakali kuyo nyonyoona bubi boonse kuzwa ku busyu
bwa nyika, Leza wakayeeya Nowa. Elyo Nowa ulayeeya nzila
mbwa kaloboka bukali bwa Leza, kwiinda ku luse lwa Leza.
Obo kuti i—i meenda mapati akatalika kukunka kuselemuka
tugwagwa, elyo myuuwo yaka cesegwa, a myaala yakeenda
kuzwa ku malundu! Elyo ino guwo lyamvula pati! Maanda
akamwaika, nkabela tusensa twa kamwaika, nkabela Leza waka
jisi Nowa mu bwaato. Lino, ikuti na obo tabuli busena bubotu
ku Mu yeeya, inzya, iiyi, kuba mukati ka bwaato, kukwabililwa
kabotumu Busyu bwa Leza, ku kupona a Nguwe!
47 Mpawo inga twaita nkamu imbi ya bantu, na nokuceya
inga Nda amba botatwe, nkabela bakali kwiitwa kuti Shadraki,
Misheki, a Abedinego. Obo mbo bakabweza kwiima kwabo
nkambo ka Leza, kabayeeya kuti Ula bamba cisyomezyo Cakwe!
Elyo obo kuti, mu oora eli pati, nkaambo ka kwiima kwabo,
abalo babunyina babo beni, bunji bwabo, bakali zwide mu
inyika. Pele bakali kuyo ima, kakutakwe kulanganya, nkabela
baka iminina Leza. Elyo cindi bbila lya mulilo nilya katenta
ziindi zili ciloba kupya loko kwiinda mbo lyakasola ku tentwa,
nkabela baka tontelwamu bbila lya mulilo eli.
48 Elyo bala konzya ncobeni kuyeeya kuti Muntu wane wakali
mukati muya a mbabo, abo baka tantamuna i—i kupya a lufu
kuzwa kuli mbabo. Kuli cintucimwi kujatikizya oyo Muntu
wane. Inga mwaambaula kujatikizya Nguwe kwa kaindi, iiyi,
munene, obo Mbwa kali Umwi alikke wakakonzya kubamba eco
kukonzeka. Kwakanyina muntu umbi wakali kukonzya kucicita
pele oyo Muntu wane. Elyo Wa kali Nguwe wakapa buumi,
mu myeebo ya lufu. Ameni. Elyo Wa—Wa kabamba mulilo
kuyaka mulilo, a kuba bamba. Elyo, oh, kufumbwa kuti kakuli
kwiibaluka, nkabela taku kayabaali, kutegwa bakakonzye
kuyeeya kuti buzuba bupati kunselelo mu Babuloni.
49 Kwakali muntu umbi kumusanza ku Babuloni, ukonzya
kuyeeya awalo, alimwi oyo wakali Daniele, cindi na kakanza mu
moyowakwe kuti taka lisofwaazyimwini a zintu zya inyika.
50 Oko nkuima kubotu kutola.Mpempawo bantumpo tweelede
kubweza, kubaanga nkuangisya zilwanyo kujatisya loko aniini.

Nce ncico. Ta tuka lisofwaazyi a zintu zya inyika, takukwe
makani eco mbungano imbi ncoicita. Lwesu, tuyo cikwabilila.
Tuyo kkala ncobeni a Ijwi eelyo.
51 Takukwe makani eco ciboola na ciinka, ta tuli sofwaazya
tobeni. Ikuti na bamwi babo bayanda kucicita, kozumanana a
kucicita. Ikuti na banakazi bayanda kugela masusu abo, aba
citemi. Ta tuli obo. Mbo mbubo. Ikuti na bayanda kusama
kulipenta, aba unke. Kufumbwa zintu ezyo mbozibede, misila,
aba zumanane a kucicita. Ta tuka ciciti. Ikuti na bamwi
babo bati bala konzya kufweba misanga yatombwe a kuta
subulwa, ee, aba zumanane. Pele tatu kaciciti. Kwa mana. Uh-
huh. I bamwi babo inga baunka ku muunzi, kumwaika kwiiya
kwa Munsondo—Munsondo cakufwambaana, ku mabambe aa
cipekupeku, na Bwatatu masiku, kusotoka kuswaangana koonse
kwa bukanze bumwi. Takukwe makani eco nco bacita, tuyo
belekela Mwami.
52 Tuyo bweza busena mbuli Joshua, “Kuli ndime a ng’anda
yangu, tuyo belekela Mwami.” Tula yeeya eco Nca kacita kuleta
cilongezyo eci kuli ndiswe, alimwi tula cibotelwamaningi cakuti
ta tukonzyi ku cisofwaazya mu nzila iili yoonse. Ndukono lwa
Buumi Butamani olo ndo tujisi, alimwi swebo kutali kuyanda
kuti tuli sofwaazye tobeni a zintu zya inyika, kutali pee.
53 Elyo Daniele wakakanza mu moyo wakwe cintu nciconya,
nekubakuti wakaba sicisi okuya; pele kutali kukusala
kwakwe, nkaambo wa kali muzwakule. Elyo onse Munakristo
wakazyalululwa ngu muzwakule mbwa kalino zyalilwa buyo
alubo, nkaambo ulaangidwe Wakujulu. Cikono Cakwe—cakwe
cilede ku Julu.
54 Elyo okuno ciindi cimwi cainda, mukaintu a Ndime,
kutandila myaka yobilo yakainda, wakali…Mukwesu Mercier
abamwi bakali kunga batanda kuniini kuzwa kuli ceeci, mbuli
kwaamba. Twa kali ku busena bwa kuzyalila. Elyo mu dolopo
lyesu, cili…Oh, kuli bantu banji bakombi, bategwa. Pele twa
kabona ii—ii mwanakazi wakasamide musinsi, alimwi cakali
cintu ceenzu loko, nkaambo kwiina umwi wabo wakaboneka
kuba comwe. Elyo—elyo aboobo tu lizi bunji bwabo abo
baimba mu makkwaya a zintuzyonse. Elyo i…elyo aboobo
tu…Mukaintu wangu wakati kuli ndime, waa kati, “Ee,
nkaambonzi?”
55 Elyo Nda kati, “Ee, nywebo mwabona, tabali—tabali ba
busicisi bwesu.”

Waa kati, “Inzi?”
Nda kati, “Peepe, tabali besu…”
Kati, “Balo mbana America, embo na?”

56 Nda kati, “Masimpe. Mbana America. Eco inga caba bwini
bweelede.”

57 Nda jana mu kweenda, mu mamissioni, mu missionari
a kuzunguluka inyika, Nda kanjila ku—ku Germany, kuli
muuya wa cisi, utegwa, walo muuya wabuna German. Walo
muuya wa cisi. Nda inka kutala mu Switzerland, Nda kajana,
bakwesu buyo, kutandila kukanana musyobo nguonya, pele
kuli muuya umbi. Mwabona? Elyo walo muuya wandeene
mu Switzerland. Mpawo Nda boola ku Finland, walo muuya
wandeene cakumaninina. Mpawo Nda boola ku America, kuli
muuya wa America. Mbo mbubo.
58 “Ee, yebo wati, sa ta tuli…” Waa kati, “Sa ta tuli basicisi
banaAmerica? Nkaambonzi bantu besu, niini-a-niini?”
59 Elyo Nda kati, “Ee, yebo wabona, oyandwa, yebo wabona,
cisi acimwi cilapona, aamuuyawa cisi. Oyomuuyawa cisi.”
60 Waa kati, “Ee, mpawo, sa inga tii twapona aa muuya wa
America?”
61 Nda kati, “Oh, peepe.” Nda kati, “Twa kazyalululwa. Tu
pona aaMuuyaWakujulu, oko busalali, bululami.”
62 Elyo swebo, ta tuli bana America, kuciimo eco mbo cuunka,
nkaambo America ncisi buyo canyika. Pele cindi muntu wa
Germany, wa Switzerland, na kufumbwa nkwanga waba, cindi
azyalwa ku Julu, ula bweza Muuya Wakujulu. Elyo bupange
bwakwe a bupange bwakwe buboneka ku zintu zyaatala, oko
Kristo nkwa kkede ku janza lyalulyo ilya Leza. Ameni. Oh, obo
mbo tweelede kuyeeya ceeco, kuti Wa kafwa kutegwa tu konzye
kukwabililwa kuzwa ku cintu eci, kusitwa.Mbombubo.
63 Cisyango canseba mbotu taci…To yandikani kusansailwa
cisyango canseba mbotu. I buuka tabukosika ali mbubo,
nekuba. Mbo mbubo. Taakwe buuka buyo nyonganya zisyango
zyanseba mbotu. Ngo musyobo oyo wa twaanda tukasaala
weelede kusansailwa ciindi coonse, musyobo umwi wa makani
aakatintanisigwa. Elyo nje nzila mboibede sunu. Twe elede
kufaza a kubebeka mbungano kunji loko. We elede kuba
mugame uugalankene iwa Kristo, wakasanzigwa mu Bulowa
bwa Jesu Kristo, a kuzyalwa ku Muuya wa Leza. Elyo boonse
bamusunse banyika bala mwaika. Ta bali cengwi akwalo konse,
nekuba. Eco nciki cibyaabi loko, pele Nda syoma caka jatilila.
Musyobo wa bwaambe butabotelezyi, pele mulizi eco Nce
kanana.
64 O h, obo daniele, akukanza eco mu moyo wakwe, wa kali
kukonzya kuyeeya kabotu kugwasigwa. Elyo buzubabumwi
tuyo yeeya kuuluka, aswebo. Aboobo cindi na kaboola kuyeeya
kuti, mu oora lya mafwabi, Leza wakatuma Angelo mu
bulyango bwa balavu, a kujala mulomo wa balavu, cakuti
tiiba kakonzya kumupenzya. Ino nciyeezyo cakuyeeya! Wa,
kawaalilwa mu bulyango bwa balavu, nkaambo wa kakanza mu
moyowakwe kubelekela Leza, alimwi wa kali kukonzya kuyeeya
ceeco. Mbobuti mbo cakaunka? Cintucimwi mbuli ceeci, “Leza

wakatuma Angelo Wakwe. Wa kabona busyomesi bwa moyo
wangu.” Oh, nceeco we, kutabisya kwa moyo wako. Leza inga
wabona eco muli Daniele, a bukanze bwakwe kucita ceeco caka
luleme, alimwiWa katumaAngeloWakwe alimwiwaka bambide
balavu kuzwa ku kumu penzya pee. Ino nciibalusyo! Inga twa
zumanana aku zumanana, a ceeco.
65 Atu yeeye buyo muntu umbi mpoonya awa, na nkamu ya
bantu, eyo ngu Israyeli. Cindi Israyeli niya kabikka busena
bwabo, lwabo mu cilao, ku kubweza kwiima kwa Leza. Elyo
kwakali kuboola angelo wa lufu busiku bumwi, oyo wakali
sikutola mwana mutaanzi wa ng’anda yoonse. Elyo obo Israyeli
mboya kalaililwa akwalo kuyeeya kuti bulowa bwakali aa
citeente. Eco cakali cintu caka jatilila kaindi bukali bwa
Leza, a kubambwa awo, balo kabali baumi, bwakali bulowa
aa mulyango. Ca kali ciibalusyo. Elyo calo, lyoonse, cicili
ciibalusyo, bulowa aa citeente a mu cikunguzyo. Ino mbusiku
bwa ciibalosyo bwakali obo! Alimwi cakeelede kuloololwa mu
ciinsi ca—ca makkala akacili kuza, kuti Leza, ku busiku obo,
kabamba lwandaano akati ka balulami a bataluleme.
66 Oh, Ta ndizi naa inga bwaba busiku na pe, pele kuboola
buzuba cindi Leza naya kutondezya lwandaano akati ka
balulami a bataluleme. Elyo ciyooba ciibalusyo kuli ndiswe,
kuziba kuti Bulowa buli aa munsende ncobeni a citeente. Elyo
kufumbwa nko langa, na kumvwisya kwako; ula langa kubelesya
meso ako, a kubona kubelesya moyo wako. Mbo mbubo. Uyo
yeeya kuti ulalanga kwiinda mu Bulowa bwa Mwami Jesu,
nzila Mbwa kali kuyo langa kwiinda muli ncico. Ino nciindi!
Ba kali…
67 Israyeli yaka jisi cintu cimbi lyoonse ncobakali kukonzya
kuyeeya, kuti cindi niba kabweza ntaamo yabo ali ceeco
ncoba kamvwa Musa kaamba, oyo musinsimi mupati waka
simpikizigwa a Ijwi lya Leza, elyo cindi niba kabweza
kwiima kwabo mu kumaccing’a. Nkaambo, ba kabona Leza
kasimpikizya mulumbe oyo ngwa kali kuleta bwakali bwini,
alimwi cakali kweendelana ku Magwalo, alimwi Leza wakali a
nguwe. Elyo wa kaswaana Umwi oyu Wata kajisi zina, litegwa
NDIME. Wa ka Mu swaana ncobeni, nkaambo baka Mu bona
kabeleka a Musa.
68 Elyo mpawo baka jisi ciibalusyo cimbi cipati, cakuti
cindi niba katalika kumaccing’a, ngooyo Musumpululu wa
Mulilo kumbele lyabo, ku kusololela nzila. Ino nciibalusyo
nco bakali kukonzya kuyeeya, cintu caciibalusyo, cakuti tee
bakali kuyandika kkampasi. Ameni. Ino Nda amba nzi? Tii
bakali kuyandikana kkampasi. Ba kajisi Mumuni wa Leza waku
basololela.
69 Ino nciibalusyo mbo cakabede ku bantu basongo, obo mbo
bakanyina kkampasi, nkabelaNyenyeezi yaka basololela.

70 Ino nciibalusyo mbo cibede kuli ndiswe sunu, kuba a Muuya
Uusalala kutu sololela; kutali kayanza kamwi kabuzumini, na
ciyanza cimwi, na cintucimwi kutu sololela, na cintucimwi
cakapangwa aamuntu. PeleMuuyaUusalala ulanjila ambaakani
ya Ijwi, a kutondezya Ijwi Lyakwe, a kutondezya kuti bwalo—
bwalo mbwini. Ino nciibalusyo ku myoyo yesu, kuziba kuti Leza
muumi uci pona. Oh!
71 Ku Mu yeeya, eco Nca kacita, wakaba sololela lweendo
loonse kuya ku nyika ya cisyomezyo, kwiinda ku nzila eyi.
72 Eliya waka jisi cintu cipati ca kuyeeya Leza, cindi na
kacita mulimo wakwe, mbubonya eco Leza nca kamwaambila
kucita, kulailila mvula, kutali awalo mume kuwa kusikila inga
waiita. Kainka kutala a kukkala munsi lya kalonga ka Keriti,
mukati muya. Wa kakkala kuya kwa ciindi eci coonse. Obo
mbwa kali kukonzya kuyeeya eco! Mbobuti mbwakali kuyo jana
cakulya, kwiinda mu myaka eyi? Pele Leza waka mubeleka a
bacikwaangala. Ii Leza wa Julu! Taakwe mubuzyo, “Nkokuli
bacikwaangala nko bakajana cakulya?” Ta tuzi, konzyi kuziba.
I cintu buyo, eco nca kazi buyo, wa kali tuula buyo mwini ku
Ijwi lya Leza, eco Nca kamusyomezya. Elyo Leza waka mamela
zimwi zyaco.
73 Nku koonse nko tweelede kucita. Bakwesu, nkukoonse nko
tubulide. Ci Mu bweza buyo ku ijwi Lyakwe. Mbobuti Mbwayo
cicita? Ta ndizi. Pele, nywebomwabona, tu sola kunjizyamizeezo
yesu ini, alimwi mpaawompo tu nyonganya.
74 Ino kuti na kati, “Oyu kalonga kambi kunselelo lya cilundu
inga kayooba kabotu buyo, nkaambo ijisi maanzi manji muli
njiyo”? Huh-uh. Peepe.
75 Ino kuti Abrahamu naka yeeya kuti wa keelede kubweza
Sodoma? Ni cata kacitika kabotu. Pele Abrahamu wakabweza
nzila Mwami nja kamusololela, cisyomezyo cakwe comwe nca
keelede kujatilila.
76 Eliya wakali kukonzya kuyeeya cindi na kacita koonse
nkwakali kukonzya kucita. Wa—wa katapatila boonse i—i
banakazi ba buzuba obo, abo bakasola kupanga mbuli mulindu
mutaanzi, i mukaintu wa muleli, a—a zintu ezyo zyoonse
nzya—nzya katapatila. Elyo—elyo baka mwiita kuti mudaala,
Nda yeeyela, mulombwana buyo, mudaala mubombe. Elyo wa
kaunka, pele kacita nciconya eco Leza nca kamwaambila kucita.
Elyo mpawo caka boola ku kazekelo, awo mpa kati, “Atu bone
eco, zintu ezi, zili luleme. Lino, mwiita basinsimi ba—ba Balimu
atala awa, alimwi—alimwi mwiita basinsimi bakwe. Elyo andi
ite Mwami.” Oh, ino nci kazekelo, cindi na kaziba kuti Ijwi
Lyakwe lyaka cisyomezya.
77 Ino inga twaamba nzi sunu mbuli Banakristo, kumbele lya
Buddhisti, Buna Muhammedi, na kufumbwa cintu cimbi? “Atu
bone oyo ngu Leza.” Ameni.

78 Ciindi cimwi cainda, kumusanza okuya mu India, oko nko
twa kali ku—kumuswaangano, alimwi kwakali bantu banji, pele
bone na bosanwe bakasika ku cibumbili. Elyo kwakanyina nzila
ya kuyeeyela obo bantu mbo bakabede. Elyo Nda kakombela
sicinsenda muniini. Ta kajisi maboko, a matwi akwe akaligwa,
a twana tuniini. Elyo wa kali kusola ku ndigwambatila,
elyo Nda kamu gwambatila, a kukomba a nguwe. I Mwami
waka ndaambila eco cakalubide kuli nguwe, alimwi—alimwi
kujatikizya buumi bwakwe.
79 Elyo—elyo Nda kali kukonzya kubona Raja a baabo
bakkede alya. Ba kati, “Oko nkukwabana kwa mizeezo, nywebo
mwabona.” Inga wa—wa konzya ku caamba, nzila mbo bakali
kuyeeya, eco ncoba kali—eco ncoba kali kuyo ndijosya.
80 Buzuba obo, Ne kasangabalisigwa mu tempele lya ba
Jaini, oko kwakali bukombi bwandeene buli kkumi aciloba
omuya, alimwi umwi aumwi wabo kalwana Bunakristo, alimwi,
“Kwakanyina cintu ku Bunakristo.”
81 Pele, busiku obo, Leza wakacinca bubambe. Twe elede
kubala kuzwa kuli mwakusangabalisya, ku kasensa Kakwe.
Aboobo Muuya Uusalala wakatalika kuyubununa. Elyo
nikwakainda kaindi kaniini, muna India wakasika ambali,
nkabela wakali moofu. Nda kati, “I muntu moofu. Toonse tula
konzya kubona ceeco. Pele walo mwaalumi uukwete. Walo ujisi
bana bobilo.” Nda kati, “Ndiyo sipela zina lyabo. Nse—Nse
konzyi ku lyaamba.” Elyo eco cakali luleme ncobeni. Nda—Nda
kakonzya.
82 Balo eco nco baita kuti bantu basalala, a boonse babo okuya,
abalo bapaizi bana Mohammedi, a kukkala okuya. Elyo aboobo
ba—ba kaziba mpawo, ba kali kuyeeya kuti Nda kali kubala
mizeezo yabo, kukwabana kwamizeezo.
83 Elyo aboobo Nda kacitika kucebuka, alimwi oyu muntu
moofu, cilengaano buyo atala, kaliimvwi alya kandi langide.
Oh, ma! Nywebo mulizi, mulanda wa Leza, Muuya Uusalala,
waka leta kale i…ino ni mbali ya cakulya cakalembwa, nywebo
mulizi. Ndi lizi caklai bambidwe kubambwa.
84 Nda kati, “Lino, bali kundaambila sunu kuti bukombi
buna Muhammedi mbupati maningi mu inyika, a ba Buddha,
a boonse.” Nda kati, “Lino, Ndi yanda bamwi banu bapaizi
kumasena okuya, bapaizi bana Buddha, bapaizi bana
Mohammedi, amuboole amupe muntu oyu kukubona kwakwe,
masimpe, lino, ikuti na walo—walo mupati loko. Oyu muntu
mukombi wa zuba. Elyo toonse tu lizi, swebo notu syoma kuti
wakali lubide, wa kakomba bulenge mucibaka ca Mulengi.”
Nda kati, “Wa kali lubide, alimwi tu lizi obo. Pele,” Nda kati,
“masimpe Leza oyo Mulengi; alimwi muntu uli libambilide
kuboola a kubelekela oyo Mulengi; masimpe Uli libambilide
kulitondezya Mwini.”

85 Lino, Ndi yanda kwaamba cintucimwi. Ne takaamba
ceeco pe ikuti Ne takabona cilengaano eco. Nda kalizi
kabotu kwiinda ceeco. Nywebo mwabona, nce ncico nco tu
tayandi, kuunka kuyeeyela. Kuyeeyelabuyo caamba kuti, “uli
mukuta kakutakwe kuzumizigwa.” Nke kaambo nco tu yanda
kulangilila cindi waamba kuti ngu MBUBOOBU MBWAAMBA
I MWAMI, kutali muzeezo buyo, pele cintucimwi nywebo mulizi
kasimpe, kasimpe, Mwami waka caamba. Elyo Nda kalimvwa
kaumbulizigwa loko a kubona cilengaano, kalizi kuti tii cakalina
kakilwa.
86 Elyo Nda kati, “Lino, i—i…Ikuti na oyu muntu uli
lubide…Lino, bana Mohammedi baamba kuti wakali lubide,
elyo mpawo ubamba ii—ii—ii muna Muhammedi. Mpawo,
Buddha inga waamba kuti wakali lubide. Elyo bana Sikh, a
ba Jaini, abamwi bambi, boonse inga baamba kuti uli lubide.
Pele masimpe kuli Ciluleme kubusena bumwi.” Oh, ma! Oh,
ino ncintu cabulemu! Mpawo Nda kati, “Lino, Oyo uyo mupa
kukubona kwakwe,wa kasyomezya kuti uyo belekela Leza oyo.”
87 Wa kali ofweede, kuzwa kukulanga ku zuba, nkaambo
wakali kaleza ka zuba. Mwabona? Elyo wa kayeeya kuti
wakabbadela nzila yakwe ku Julu. Lino, inga twa yeeya Kristo,
kuti Ta—Ta kapenga aanze meso esu, pele ku tupa kukubona.
Mwabona? Aboobompawo, alimwi ikuti…
88 Nda kati, “Lino, Oyo uyo boola a kuleta eci, Njo tobela
nkamu eyo.” Nda kati, “Ndiyo belekela Oyo umujosya kukubona
kwakwe.” Elyo eyo yakali nkamu yakaumwine maningi Nje
kasola kumvwa. Taakwe muntu wakati. Mpawo Nda kati, “Ee,
ngooyo mupaizi muna Mohammedi okuya lino, nkaambonzi
tobooli kumupa kukubona kwakwe?” Nda kati, “Nkaambonzi?
Nkaambo kakuti to konzyi. Elyo Nse konzyi. Pele Leza wa Julu
wa busya Mwana Wakwe, Jesu Kristo, Oyo wa nditondezya
cilengaano ndyoonya lino, kuti muntu uyo tambula kukubona
kwakwe. Ikuti na tacili boobo, nkokuti Ndili kamboni mubeji
wa Kristo oyu. Elyo ikuti na wacita, nkokuti Ndili kamboni
wini Wakwe. Elyo weelede ku-…We elede kweempwa, nape we
elede, ikuti na wa…nape uyo loba mu kujatwaazyo mobede
lino.” Ino nciindi! Elyo Nda kati, “Lino, ikuti na eco nca bubeji,
nkokuti mweelede kundi bikka mu ndeke a kundi tuma kujoka
kuUnited States, a kuta ndizumizyamukatimuno alimwi.”
89 Oh, pele cindi Leza wesu nakasika aa cilao! I muntu,
Mbwe kamu kombela buyo, wa kali kukonzya kubona kabotu
mbuli Mbwe kali kukonzya. Wa kazuza a kukwempa meya
wa dolopo kuzunguluka nsingo a kutalika ku mugwambatila.
Elyo, baa, twa kali kutandila maora one. Nse kajisi mabbusu,
taakwe nkomomubbaki lyangu, nkabela basimpi tiiba kakonzya
kubajosya, alimwi kwakali kulimbana kwa bantu. Alimwi
weelede kubona eco…

90 Pele ino cakali cinzi? I Leza nguwenya, Leza nguonya wakali
kukonzya kwiita mulilo, kuleta mulilo ansi, kuti agusye cituuzyo
Cakwe; inga waleta Muuya Uusalala Wakwe, kusimpikizya Ijwi
Lyakwe, kuti Ndya Bwini, kufumbwa kuti koli masimpe kuti obo
Mbwini.
91 Lino, Eliya wakali masimpe kuti obo bwakali bwini. Wa
kamvwa Jwi lya Leza. Kwiinamubuzyo kuli nguwe.
92 Elyo kwiina mubuzyo mumoyo wako sunumasiku, kuti Leza
ucipa Muuya Uusalala mbuli Mbwa kacita aa Buzuba bwa
Pentekoste, ciyo citika. Ikuti na kwiina mubuzyo oyo Ngwa
bamba Ijwi Lyakwe a kuponya balwazi, ceelede kucitika. Pele
mweelede kuba kasimpe ka ncico. We elede ku cibona ncobeni
kwiinda ku meso eni aa lusyomo, mpawo ku cizumina a kwiima
mpoonya awo.
93 Elyo wa kajisi kunji kwa kuyeeya Leza nkambo, cindi na
kali…Lino uli jisi kunji kwa kuyeeya, eco Nca kacita mu
mazuba ayo.
94 I mwanakazi mwaamu oyo Jesu ngwa kajana ku Sukari
kutala kuya, kuti waa kali mu Samaria, oyo wakali mubwini
bantu batakkwene abo bakasyoma Leza ncobeni. Ba kali
kutandila kuba Juda acisela a Bamasi, nkabela bakali ii—ii
mukowa. Ba kali kusyoma muli Leza. Elyo oyu mwanakazi,
muniini wabwaamu mu ciimo cakwe, wakanyongana kapati ku
cibi, elyo buzuba bumwi antela baka tyompwa a tunsiyansiya
twabo toonse twa baalu, zya mipika a nketulo, a kusanzya,
azimwi zimbi.
95 Waa kaunka buzuba bumwi ku mukalo nguonya wa Jakobo
mukulukulu kutala okuya, elyo waa kali kuyanda kulosya
bbakete lyakwe—lyakwe, kuti ateke maanzi. Elyo waa kacinca
tusensa. Oh, obo mbwa konzya kuyeeya kuti kwakali Umwi
waka kkede alya wakati, “Muli Nguwe mwakali Maanzi aa
buumi.” Ino kwakali kubotelezya kuli nguwe, cindi oyo uupona
Ee nakayubununa zibi zyakwe, a kumwaambila awo mpa
kalubide, a kupandululwa eco nca kacita kuli nguwe. Elyo caka
bikka mulumbe mu moyo wakwe, oyo waka mubikka aa mulilo
a bulemu bwa Leza; a mumunzi, a ku bantu.
96 Lino, nywebo mulizi, eco tacili ncobeni kuzumizigwa mu
cisi eco, ku mwanakazi kwiinda mu tugwagwa, alimwi kapati
mwanakazi waka gwalwa a bwaamu. Pele Ndi mwaambila,
cindi asalazigwa a cakunywa ca Maanzi ayo mapya, amusole
kumulesya? Cakali mbuli kusola—kusola kutanda ii—ii mulilo,
na ng’anda ya mulilo, nkabela yakali yuminide ncobeni, a
muwo wanguzu mu ciindi citakwe meenda, oyo wakali kuuunga
cakubbebba.
97 Elyo inga tomu lesya, nkaambo waa kajana cintucimwi eco
cakali cini. Zibi zyakwe zyaka yubununwa. Elyo cindi zibi
zyakwe a bulubizi nizya kayubununwa, ula konzya kwiibaluka

sunumasiku, mu Bulemu. Ula konzya kuyeeya kuti kwakali
Kasensa ka nguwe. Kwakali busena oko, tuyanza toonse
twabuzumini a—a mambungano aka muvuna, pele nekubaboobo
waa kajana oasisi. Waa kajana busena awo ali Muntuumwi Oyo
waka cebuka. Ino nkutangala!
98 A limwimbombo tukonzya kukondwa abguwe, swebo notwa
kaangidwe ku tuyanza twabuzumini twa kadonsa kuzwa kuli
Leza, elyo twa kajana Kasensa kazwide a Bulowa buzwa ku
nsinga zya Imanuele. Mpaawo twa kasweekelwa ciimo cesu
coonse catulengwa. Elyo—elyo twa kanywa kuzwa ku Kasensa
a kukatulusigwa. Elyo tula yeeya Oyo wakabbadela muulo, kuti
inga twaba a Muuya Wakwe ali ndiswe, Jesu Kristo, Mwana wa
Leza. i nciibalusyo cakwiibaluka ko!
99 Nda ezeezya sunumasiku kuti Hagare inga waba a
cintucimwi ca kuyeeya, awalo, cindi naka tandwa, kutamvwisya
kabotu. Lino kuli bunji bwesu awa inga twa yeeya kujatikizya
Hagare, mbuli mbwa, walo mukutamvwisya.
100 Oyo weendela buumi bululeme a Leza, oyo utola nzila,
iluleme iipatide, pele oyo uuzyi kutamvwisya nco caamba? Nse
mvwugwi. Muntu oonse, nyoonse no bakwesu abo basola kupona
kabotu, a nywebo no bacizi, ta mumvwugwi kabotu.
101 b asimukobo nyokwe bayeeya kuti uli ciliisyo cimwi
cakaindi, elyo basola kusowela ali nduwe. “Nkaambonzi tojaniki
ku nsangano ezi? Elyo nkaambonzi to jisi nkamu ezi zya
misobano ya njuka, kakuli zintu?” Elyo ula futatila zintu ezyo.
To mvugwi.
102 Aboobo Hagare takamvwisya. Elyo waa kajisi mwana
wakwe, Ishimaeli muniini, oyo wakali mucelo wa zyalilo
lyakwe, kuzwa ku lukwatano lwa tulaolao ku mulumi wakwe
Abrahamu. Elyo waa kali—waa kali musimbi muzike. Elyo waa
kapegwa kwiinda ku mukazi wakwe, Sarah, kuli Abrahamu,
ku mukaintu; kwalo, maali akali kuzumizigwa mu mazuba ayo.
Elyo waa kakwetwe ku mwaalumi, nkaambo waa kapegwa
kuli nguwe. Waa kazyala mwana, obo bulangizi bwabo mbo
bwakabede. Taakwe cintu mwanakazi nca kacita kuzwa mu
nzila. Elyo, nekubaboobo, takamvwisya kwiinda ku kupenzya, a
kuzwa kuyamu nkanda kuti afwe. Inombusena bwakuba!
103 Elyo maanzi akazwa ku bbodela. Kameneno ka Ishimaeli
kaniini kakatalika kuyuma. Wa kali kulila maanzi. Ya kaindila
kubija. alimwi cita biyo moyo wamutumbu ngu konzya kumvwa
kulila kwa muvwanda oyo aniini, milomo ya kayuminina mu—
mu lukula kubusena bumwi, kwa mwana wakwe alikke, a
kulimvwa mubili wakwe muniini kauyuminina, nkabela uli
mukufwa. Taakwe maanzi, myaala buyo a musenga, mbuli mbo
konzya kulanga awa mu lukula lwa Phoenix. Kutali busena.
Kutamvwisya kabotu! Ino nciindi!

104 Ngooyo mbwakabede, musimbi muzike, kuzwa
kumatalikilo, alimwi wakasola kulilemeka munzila iiluleme nja
keelede kucita. Elyo ngooyu ujisi muvwanda mu maboko akwe,
nkabela uli mukufwa. Elyo waa kausa kapati. Waa kaubikka
kunsi lya citeo ciniini. Elyo waka dubula kugonkelwa, nkabela
waa kafugama kuti apaile. Elyo mpaawo kwa kalibonya mu
mukalo, oh, ma, “I mukalo Wakwe oyo uupona a kundi bona.”
Uciimvwi sunu. Wa kabikkwa alya, munzila imwi. Oyo mukalo
uciimvwi mbuli ciibalusyo.
105 Nse jisi lwiiyo lukubwene lwa ku caamba. Pele Nda—
Nda kacisola, kaindi kainda, cindi Ne kali kulemba bulembo
bumwi buniini. Elyo Nda—Nda kasola ku caamba. Nse kakonzya
kucicita. Pele mulizi mbo cibede. Nda—Nda ciita cintu comwe,
cimbi. Nda kati, “Ncibotu ntaambi boobo. Ciyo tondezya buyo
kutaziba kwangu kubbi kwiinda.”
106 Pele cintu comwe Nce yanda kwaamba. Ndi lizi awo ali
Mukalo umbi waka bikkwa aa Buzuba bwa Pentekoste. Ca
julwa buyo sunumasikumbuli mbo cakabede ciindi nicaka julwa
kaindi okuya, alimwi meenda mabotu buya ku mwaalumi na
mwanakazi onse oyo uyanda kubwezamugwagwa ululeme a Ijwi
lya Leza, a kweenda a Nguwe.
107 Nda boola ku mukalo oyu, kuyeeya Jesu Oyo waka cibamba
kukonzeka kuti mebo, muzwakule, mwana wa mukolwi, inga
waboola ku Mukalo oyo a kujatilwa zibi zyangu, a kunywa ku
Buumi Butamani.
108 Oh, obo Hagare mbwa kalimvwa cindi na kabona kabotu
obo! Wa kavuna buumi bwakwe a mwana wakwe. Ula konzya
ncobeni kuyeeya kuti oasiasisi, mazuba oonse aa buumi bwakwe,
a zyoonse—zyoonse kwiinda mu ciindi eco nca konzya ku
ciibaluka.
109 Inga twa zumanana aku zumanana, a ziimo. Pele, atu yeeye
buyo eci, muta kakilwi kubona kabotu kwanu eno. taimpyi
kubona kabeela ka kukatulukwa ako kaleta Buumi.
110 Jesu waka tumwa kuzwa kuli Heroda kuyaku…kuzwa kuli
Pilato kuya kuli Heroda, ku kusabula. Eco nca kaimpya! Ncinzi,
lyakali penzi nzi kuli Pilato?
111 Elyo mpawo cindi Pilato naka tuma Jesu kuli Heroda,
elyo mpawo obo Heroda mbwakali mufubafuba. Cindi, wa ka
Mu mvwa, alimwi wa kamvwa mulimo Wakwe. Elyo Pilato
mukuba mu Juda…Na, Heroda, Nda syoma wakali nguwe,
Heroda wakali mu Juda. Elyo kaimvwi okuya kumbele Lyakwe!
Elyo ngooyo mbwa kabede, kaimvwi mu Busyu bwa basinsimi
boonse bakasinsima makani, kuzwa ku Edeni. Kaimvwi mu
Busyu, nkabela taakwe nakalomba kujatilwa zibi zyakwe. Ta
ka—ta ka—ta ka…Ndalibuzya ikuti na akwalo wa kayeeya, wa
kabweza muyeeyo wabili, wa ceeco, ino wiimvwi kumbele lyani?

Antela taakazi kuti bwakali Busyu Bwani—Bwani walo mwa
kaimwi.
112 Oh, yebo wati, “Oko kwakali—oko kwakali kuyoosya kupati!
Eco cakali cintu cabufuba kapati.” Mbo cakabede. Cakali cintu
cabufuba loko eco muntu nca kasola kucita. Ee, tu yeeya zya—
zya obo mbwa kali muciimo cibyaabi.
113 Pele lindila asyoonto. Tuli jisi bantu sunu bacita cintu
nciconya, kwiimikila munsi lya Kasensa nkakonya, elyo
kacibamba bulubizi mbubonya obombwa kacita.
114 Basinsimi boonse, kwa myaka ili zyuulu zyone baka tondeka
kuli Nguwe. Pele nkaambo Ta kaboola mu nzila ya tunsiyansiya
twabo, kati Uyo boola, baka Mu tanda.
115 Okuya, mbombubo ncobeni. Cili luleme ncobeni. Iiyi,
munene. Ko Mu tanda. Taba yandi cintu cakucita a ncico,
citakuti caboola kweendelana ku bbuku lyabo, nywebo mulizi,
nzila yakuti bbuku lyabo lya kucibala lila, nywebo mwabona.
Lye elede kuboola munzila eyo.
116 Oh, basinsimi boonse kwiinda mu myaka ili zyuulu zyone ba
kaamba zya Nguwe, elyo mpaawa Wa kaima kumbele lyakwe,
alimwi ta kaamba cintu kujatikizya, kulomba kujatilwa. Ngooyo
mbwabede mu Busyu, alimwi i—i kuzulizigwa kwa majwi oonse
aa basinsimi ba Hebrayo, kaimvwi nkoonya kumbele lyakwe,
nkabela taakwe nakalomba kujatilwa. Wa kaima buyo awo. Oh,
eco cakali cintu cibyaabi!
117 Pele tula cita mbubonya sunu. Biyo, tula ima munsi Lyakwe,
kumane myaka ili zyuulu zili cisambomwe. Tu bamba bulubizi
bupati maningi kwiinda Heroda, a Pilato, a—a Kayafasi, a
bapaizi ba buzuba obo, nkaambo tu jisi myaka imbi ili zyuulu
zyobilo zya bulunguluzi bwakuyungizigwa. Elyo tu cibamba
bulubizi obo mbubonya. Buyo, Ndi buyo…
118 Ndi yeeyela kuti—kuti Heroda taka mupa akwalo muyeeyo
usinizizye.
119 Lino, Nda libuzya buyo obo mbo tuyeeya cakusinizya
kujatikizya Ceeci. Mbobuti mbo sola cakusinizya kuyeeya eli
Ijwi? Ino Ijwi eelyo lyaamba nzi kuli ndinywe? Sena mulizi kuti
oyo ngu Leza mu ciimo cibambidwe? Pele tula tanta ncobeni
atala ali ncico, ku musyobo umwi wa buzumini bwabukombi,
a kwaamba, “Mazuba aa maleele akainda. Dr. Jones wakaamba
boobu-a-boobu, aboobo eco cila cibamba.” Elyo, nekubaboobo,
eli Bbaibbele kali bikkidwe mu cintoolo ca mabbuku oonse,
kutandila loko, Bbaibbele liima, mambungano. Elyo bakutausi,
abamwi bambi, kabaimvwi alya, akubala atala lya ncico, a kuta
cibikkila maanu, nkaambo ka kayanza kabuzumini, kusola ku
cibikka kujoka mu bukkalo bumwi bumbi.
120 Mbuli Mbwe kaamba bwaambe, ziindi zyobilo na zyotatwe
kuzwa mukuba mu Phoenix, caka nduuma boobo. Bantu bali

munzila eyo. Lyoonse bala lumbaizya Leza kuli ceecoNca kacita,
a kulangila kumbele eco Nca yoocita, a kutabikkila maanu kuli
ceeco Ncali mukucita ndyoonya lino. Bala cicita. Bala kakilwa
ku cibona.
121 Lino, antela Heroda wakali kukonzya kulumbaizya Leza
kuli ceeco Nca kagusya bana kuzwa mu nkanda, azimwi zimbi.
Elyo ba kati, “Buzubabumwi Uyo tuma Mesiya. Bulemu kuli
Leza! Tuyo Mu bona mpawo.” Elyo ngooyu Mbwa kabede,
kaimvwi nkoonya kumbele lyabo, nkabela tiiba kaMu ziba.
122 “Wa kali mu nyika, alimwi nyika yaka pangwa aa Nguwe,
alimwi i nyika tii yaka Mu ziba pe. Pele boonse baka Mu
tambula, kuli nguwe…kabapa nguzu zyakuba bana ba Leza.”
Nda ciyanda eco. Iiyi, munene.
123 Omuya mu Busyu Bwakwe, Ndi yeeyela kuti ta kabweza
muyeeyo usinizizye kujatikizya ncico.
124 Elyo banji sunu balacita cintu nciconya, taba cibwezi
cakusinizya. Taba bwezi muyeeyo usinizizye. Bala yeeya, “Lino
awa, Nda unka ku mbungano, alimwi Ndili kabotu buyo mbuli
mbobede.”
125 Lino, to yandi buyo kubweza kulanganya oko. Inga waba
kabotu mbuli ndime, nkabela kotali kabotu pe. Mwabona? Pele
to yandi kubambamuntu uli oonsemukozyanyowako.Mu yanda
kubamba Leza Mukozyanyo wanu, Jesu Kristo, alimwi muyanda
kubweza Ijwi Lyakwe. Elyo ikuti na tamu…
126 Lino, amuyeeye, Bbaibbele lyakati, omuya mu bbuku lya
Ciyubunuzyo. Eci nciyubunuzyo cimaninide ca Jesu Kristo.
“Kufumbwa muntu uugwisya Ijwi lyomwe kuzwa kuli Ndilyo,
na kubikka ijwi lyomwe kuli Ndilyo, cibeela cakwe ciyo gusigwa
muBbuku lya Buumi.” Aboobo EcoNciyubunuzyo.
127 “Leza mu ziindi zyakale a ziyanza zyandeene,” Bahebrayo
1, “waakanana ku matata kwiinda mu basinsimi, pele mazuba
aya aakumamanino kwiinda mu Mwana Wakwe, Kristo Jesu.”
Elyo, Kristo, kaliyubununa Mwini, kalizibya Mwini, kabweza
Ijwi Lyakwe a ku Li bamba buyo kukomena.
128 Nkeimvwi buzuba bumwi, nkeambaula, Nda syoma, a
Mukwesu Carl Williams, kwakali samu lya palumu. Nda syoma
wakali Mukwesu Carl, na muntu umwi. Elyo Nda kati, “Sa talili
samu bbotu?”

Wa kati, “Iiyi.”
Nda kati, “Ino ncinzi? Itwe lya volukkano.”

129 Nku koonse mbo cibede, suko lya nyika, a buumi muli
njiyo. Elyo buumi obo bwakali musyobo umwi wa buumi,
bwaka bubamba kuba samu lya palumu. Abusena awa kwiimvwi
bumbi, musyobo wandeene wa musamu. Walo musamu wa
bukuyu. Ino ncinzi? Itwe lya volukkano kuzwa ku nyika, a buumi
bwa mukuyu muli njiyo.

130 Ee, ko tulanga. Ino ndiswe bani? I mbubonya mbuli musamu
oyo, itwe lya volukkano, pele a buumi bwabuntu muli nguwo.
Elyo buumi bwa muntunsi mbwa nyika, alimwi bweelede
kujokela ku nyika.
131 Pele kuli Buumi obo buzwa Kujulu, obo, muntu, ulapona
kwiinda ku Buumi obo. BwaloMbuumi Butamani.

Obo mbocili cabufuba! Sa inga tii twa langanya cakusinizya
kuti, beenzuma?
132 Lino, tauli kunyanyamukwa. Takuli kubamba tunsiyansiya
tunji. Lwalo nduzibo. Kwalo Nkuzyalwa. Lutaanzi, weelede
ku luzibo lufu kotana konzya kupa bumboni bwa Kuzyalwa.
Mbuli, munkali oyo ululeme: luzibo lufu, elyo mpawo kupa
bumboni bwa Kuzyalwa. Kufumbwa lunyungu lweelede kucita
cintu nciconya. Alimwi eyiMbuto ni Leza. Elyo cindi Ya bikkwa
mumoyowako, ula zyalaKuzyalwa kwamwanawaLeza.
133 Elyo nje nzila Jesu mbwa kabede cindi Na kali aa
nyika. Wa kati, “Nguni ukonzya ku Ndipa mulandu wa cibi?
Nguni ukonzya ku Ndi tamikizya, mubwini, zya cibi?” Cibi
calo “nkutasyoma.” “Ikuti—ikuti na tamu konzyi ku Ndi
syoma, amusyome milimo.” “Amulingule Magwalo. Muli Ngawo
muyeeya kuti mujisi Buumi Butamani. Nge Ngawo alungulula
Ndime. Nge Ngawo aamba kuti Ndi Meni. Elyo ikuti na
Nse kkwanisyi ceelelo eco, mbubonya buyo Lugwalo mbolwa
kaamba, i Taata wakati Ndi yooba, cindi Nda boola; ikuti na Nse
swaangani eco, nkokuti Nda kalubizya.”
134 Oh, ikuti na swebo to Banakristo, ikuti na swebo to
bakambausi, ikuti na swebo to baalumi, banakazi, ba
Pentekoste, a bamwi besu, ikuti na ta tukonzyi kubweza eco
Leza nca kaamba kuti Mbungano Yakwe yeelede kuba, ikuti na
ta tukonzyi kweeleka ku ciimo ecoNca kaamba,mpawo inga twa
pegwa mulandu wa cibi, ca kutasyoma. Tu sola kwaamba kuti
mazuba aa maleele akainda, alimwi zintu ezi zyoonse zimbi,
kuti, alimwi boobu-a-boobu, alimwi boobu-a-boobu, mpawo
inga twa tamikizigwa ku kutasyoma. Nkambo, kuli cibi comwe
luzutu, nkabela eco nca kutasyoma. “Oyo uutasyomi wapegwa
kale mulandu.” Mwabona? Ta siki akwalo ku ntalisyo ntaanzi
ikuti na tosyomi. “Oyo uboola kuli Leza weelede kusyoma kuti
Mpali, alimwi Sikupa bulumbu bwa baabo ba Mu yandaula
moyowabo oonse.” Aboobo ino kuti mbungano…
135 Nce ncico Leza nca yanda. Nce ncico Leza nca yooba aco,
cikama ca bantu abo bakonzya kwaamba kuti, “Ncinzi Jesu
Kristo nca kasyomezya? Eco caka syomezegwa mu mazuba
aya akumamanino eco cita yubunwidwa kwinda muli ndiswe?”
Ameni. Mpawo inga twa kkala, ku Mu yeeya, ku Mu yeeya cindi
twa boola antoomwe.
136 Ikuti na kuli cintu cili coonse nco tubulide, atu cicite.
Ikuti na kuli cintu cili coonse cibulide ndiswe, atu jokele kuli

ceeco. Atu yeeye eco Nca yanda, kutali eco nco tuyeeya kuti
tweelede kuba aco, pele eco Nca kaamba kuti tweelede kuba aco.
Mwabona? Twe elede kuba a ncico mu nzila eyo, nzila Mbwa ka
caamba. Pele ndalibuzya ikuti na tu buyo…

Tu laamba, “Ee, Ndi—Ndi—Ndi zulilwa kuli eyi.”
137 Nda libuzya ikuti na waupa muyeeyo usinizizye, kuziba kuti
eco ta caambi cintu kuli Leza. Eco ta caambi cintu. Heroda
antela—antela wakati, “Ee, lino lindila aniini buyo awa. Nywebo
mulizi kuti Ndi meni?” Mwabona? Ta kayeeya cakusinizya. Elyo
twe elede kuyeeya cakusinizya.
138 Nywebo mulizi na nca kacita? Cindi Kristo naka bikkwa
kumbele lyakwe, ku ciindi citaanzi, kuti basinsimi boonse,
basongo, a muciindi ca makkalo, oyo wakaamba zya Umwi
oyu kaboola. Elyo ngooyo Wa kaima nkoonya kumbele lyakwe.
Nywebo mulizi, yakwe…i…Ku ciindi cisale, eco Leza
nca kabikka Kristo kumbele lya Heroda, wa kalomba biyo
kusangabalisya.
139 Nda libuzya, bakwesu. Atu yeeye cakusinizya lino. Swebo
to bantu ba Pentekoste, Nda libuzya ikuti na twa tambula
Muuya Uusalala ku kusangabalisya buyo? Pele kuli banji
kwiinda abo baunka a Nguwo. Kuli buumi bweelede kuponwa.
Nda libuzya ikuti na eco ncilebyo ca mambungano esu sunu,
bakwesu. Nda libuzya ikuti na nke kaambo nco tucili omuno
mu nkanda, katuntulika koonse, mubusena bwa omuya mu
Nyika ya cisyomezyo, kukona zintu zyoonse? Nda libuzya ikuti
na takukwe cintucimwi nco tutana yeeyede kapati kujatikizya
ncico. Mwabona?We elede kuyeeya cakusinizya.
140 Ikuti na Pilato nakacita ceeco, na ka Mu lungulula. Ikuti—
ikuti na Heroda nakacita ceeco, na ka Mu lungulula. Pele ta
kayeeya cakusinizya, ciindi cakwe citaanzi cisale.

Elyo mpawo ncinzi nca kacita? Wa kalomba mancenjela
amwi.
141 Oh, balo, obo mbo cibede sunu. Ba yanda kubamba
Bunakristo kubamancenjela, mancenjela amwi ngo jisi mu janza
lyako. Elyo, amuswiilile, bantu ba Pentekoste, amube basinizizye
kapati mu zintu ezi. Cindi wa kanana mu myaambo, a kupa
bupanduluzi, koba masimpe kuti obo mbupanduluzi. Mwabona?
Taba a masalamusi. Nkaambonzi ncoyanda masalamusi, kakuli
Leza ujisi cintu cini cako? Mwabona? Nkaambonzi kuzumina
ciiminizyo, kakuli milengalenga izwide zini. Mwabona?
Mwabona? Twe elede kusinizya. Ta mweelede kusola kubaanga
kuta cibikkila maanu a ku cimanizya. Ta tweelede kucita ceeco.
Ta tweelede kulomba masalamusi.
142 Twe elede kulombela mulimo. Ameni. “Mwami, ikuti na Nde
elede kuba cilyatilo ca mulyango, kondi bamba kuba cilyatilo
cibotu maningi caa mulyango Nco kasola kuba aco. Kufumbwa
Mbwe bede, andibe.” Kutali, “Kondi bamba…Ikuti na Nse

konzyi kuba Billy Graham, na Oral Roberts, baa, Nse kabi
pee.” Mwabona? Baa, uli muyeeyo buyo mbuli Billy Graham
a Oral Roberts, ikuti—ikuti na ujisi ii…ikuti na uli cilyatilo
ca mulyango, ikuti na uli wa Leza. Leza uyanda cilyatilo
ca mulyango; Walo—Walo uyanda cilyatilo cibotu. Kwa mana.
Mwabona? Ta cikwe makani.

Pele tula zumanana, kuyeeyela kuti tweelede kuba eci na eco.
Muta citi eco.
143 Amu lombe buyo kuswaangana, kufumbwa mbo cibede.
Mwabona? Kufumbwa mbo cibede, amulekele Leza amusale
mulimo wanu. Mwabona? Elyo mpawo cindi Aku pa
kuswaangana, amuyeeye kuti ngu Jesu waka kulailila okuno.
Wa kazyalilwa bukanze obo. Koba ii—ii mulanda mubotu kuli
Nguwe, kufumbwambo cibede. Iiyi.
144 Jesu wakati, “Nkaambonzi nco Ndi ita kuti ‘Mwami,’
nkabela tociti zintu ezyo Nze kwaambila kucita?” Twe elede
kulangalanga Lugwalo. Twe elede kuziba mabambe aa Leza a
mabambe mbwabede. Wa kati, “Ko Ndi ita kuti ‘Mwami.’” Kati,
“Pele nkaambonzi nco Ndi ita kuti ‘Mwami,’ kakuli tociti zintu
ezyo—ezyo Nze kulailila kucita?”Mwabona? Iiyi.
145 Mwami ngu “bumukamwini.” I mukamwini ula i—i nyika.
Elyo bantu, sunu, bayo zumina Jesu cakukkomana ku Mufutuli.
Taba—taba yandi kuya ku gehena. Bayo—bayo Mu zumina mbuli
Mufutuli. Pele cindi caboola ku “Mwami,” oh, peepe. Huh-uh.
Mwabona?
146 Mwami, ngu, yebo kuba cintu Cakwe. Ikuti na Uyanda
mati ya cibuye, inga Wa kubamba maati ya cibuye. Elyo uli
kkomene buyo, mundando wa cibuye, mbuli mbo konzya kuba,
nyenyeezi ya bucedo. Mwabona? Mwabona? Mwabona? Mu—
mu—mu yanda…Tu—tu yanda…
147 Ta tuyandi kuba aNguwe “Mwami.” Tu yandaMufutuli, pele
ta tuyandi “Mwami.” Mpawo Wa boola “Mwami,” alimwi Ula
kanana kuli nduwe kujatikizya zintu zimwi zya Ijwi. “Ee, Mebo
lino, Ta—Ta ndizi kujatikizya Ceeco lino, mwabona. Ee, buyo…
Nse konzyi buyo kundi yeeyela kucita Ceeco,” nobalindu awa.

Yebowati, Njo katala kwainda kaindi. Peepe. Nse kaciti.
148 Ndi yooba mbuli mulombwana mbwa kaamba ciindi
cimwi, wa kaunka kuyo kambauka lubukulusyo. Wa kati
wa kakambauka aa kweempwa; busiku bwatatu, kweempwa;
busiku bwane, kweempwa. Wa kakambauka mvwiki iizwide aa
kweempwa.
149 Elyo mweembeli wa mbungano a bamwi babo, baka
jokela a kumwaambila, kati, “Mukwesu, tula—tula nyomenena
nkambauko yako ncobeni. Pele sa tojisi umwi umbi?”

150 Kati, “Oh, iiyi, munene.” Kati, “Ndi jisi umwi umbi. Pele
balekele boonse beempwe, mpawo Njo kambauka aa cintucimwi
cimbi.” Aboobo, iiyi, munene.
151 Ailekwe mbungano italike ama ABC ayo. Mpawo tuyo unka
ku alujebra mpawo, nzila—nzila yakuba basinsimi, a kujana
zipego, azimwi zimbi mbuli zeezyo. Pele atuye ntaamo eyi
ntaanzi, lutaanzi. Amwiiye kweenda kamutana konzya kuzuza,
nywebo mulizi. Aboobo, elyo ikuti na wa katala kuli sinsiku,
ncinzi ncoya kucita? Yaa.
152 Pele tu—tu yanda kuyeeya Mwami wesu. Eco nco mweelede
kuyeeya, kuti ngo Nguwe momu belekela. Tamu jani zipego
ezi kuba a kufubaazya kunji kuli nzizyo. Mbo mbubo.
Nekubaboobo, kuli banji abo baambaula zya zipego, kuti Ndili
masimpe, kuzwa kunzila njo balilemeka, ta bazi obombo cibede.
Mwabona? Mwabona?
153 I cipego, zipego zya Leza, a zintu, tazili cintucimwi eco
caka sobanya buyo. I zipego zya Leza nzya luzyalo, nkabela zila
katala. Balaba amyoyo. Sa Jaz-…Mu Busyu bwa Leza, takuli
koongolola. I Busyu, ezyo nzilongezyo zya Leza buyo Nzya tila
ali ndinywe.Mwabona? Pele Busyu bwaLeza ncintu cipenzya.
154 Ta ndiyandi kuti mulube kujana teepu eyo, ikuti na mula
konzya,Nobaalumi, Ino Nciindi Nzi?Elyo amuyeeye eco.
155 Jakobo, cindi nakalala aa pilo oyo, mwaala, busiku bumwi.
Elyo Mwami wakalibonya kuli nguwe mu cilengaano, nkabela
wa kabona Baangelo kabaseluka a kutanta. Cindi na kabuka, wa
kati, “Obu mbusena buyoosya, taakwe bumbi kunze lya ng’anda
ya Leza.” Busena buyoosya!
156 Cindi Isaya musinsimi naka sinsima kwa myaka minji,
kunsi lya Uziya. Elyo cindi Uziya naka gusigwa kuzwa kuli
nguwe, nkaambo wa kasola kukolanganya cibeela ca mupaizi,
nkabela wa kaumwa cinsenda a kufwa. Elyo Isaya antela
wakali myaka ili makumi one yakukomena, makumi osanwe.
Elyo wa kali musinsimi, oh, kuzwa kuciindi ca muvwanda,
nkaambo basinsimi balazyalwa. “Zipego a kwiitwa kwabo tazi
lekeki.” Elyo ngooyo mbwakabede, i—i musinsimi wa Mwami,
kumusanza omuya, kakomba, buzuba bumwi, a kulyaambilila
zibi zyakwe kunselelo lya cipaililo.
157 Elyo mpoonya buyo, wa kaboola mu Busyu bwa Leza,
a kubona Leza kakkede ku Julu, a malongwe Akwe. Wa
kabona ba Serafimu a masyu Abo aasalala kaavungidwe a
mababa, a matende Abo kavumbidwe a mababa, a kuuluka
kubelesya mababa, kabaongolola, “Uusalala, uusalala, Mwami
Leza Singuzuzyonse.” Inzya.
158 Elyo Isaya wakayeeya mpawo kuti musinzo wakwe muniini
tii wakali maningi. Ino wa kalila nzi? Wa kalizi, cipego cakwe—
cakwe, ta kalilemeka kabotu a ncico. Wa kali kule. Wa kati,
“Mwami, Ndili muntu wa milomo iitasalali, alimwi Ndi—Ndi—

Ndi kkala akati ka bantu bajisi milomo iitasalali.” Elyo mpawo
Angelo…Mwabona, ncintu ciyoosya. Wa kati, “Maawe kuli
ndime.”
159 Tacili cintu ca cilongezyo, a koongolola, a kukwiila.
Eco ncibotu. Lino, amuyeeye, Nse sampauli ceeco. Pele, Ndi
mwaambila, kuti tacili ceeco Nce kanana.
160 Ni nguzu a Busyu bwa Leza, obo buleta kuyoowa kuli boobo
kusalala, kusikila walebuka mu Busyu Bwakwe. Uyo ciyeeya
lyoonse. Ula ciyeeya.
161 Elyo Isaya wakayeeya, kufumbwa kuti wa kapona. Nda
ezeezya, cindi insaku niya kali kukosola mu mubili wakwe,
wa kacili kuyeeya abo Baangelo kabalila, “Uusalala, uusalala,
Mwami Leza!” Nincobeni.
162 Jakobo, mu maora akwe amamanino, kakonzya kuyeeya abo
Baangelo kabaseluka a kuseluka, alimwi cakali cintu ciyoosya
kuli nguwe.
163 Tacili ceeco bantu ncoba yeeya kuti mbo cibede.
Ncintucimwi candeene. Eco nco tu yandikana kucita nku boola
mu Busyu Bwakwe, ku Mu yeeya, kuti Wa katuleta okuno kutali
ku kulibotezya kwa misaalo, pele ku mulimo, katuleta omuno
ku—ku kubelekela Nguwe.

Wa kajisi cintucimwi ca kuyeeya.
164 Ino kujatikizya Judasi Iskarioti? Walo ujisi cintucimwi
ca kwiibaluka, awalo. Judasi ujisi cintucimwi nca yeeya
sunumasiku. Nincobeni mbokubede. Elyo lyoonse uyo ciyeeya.
Cilimasimpe. Nkaambonzi? Wa kasambala Mwami Jesu ku
mpindu yakwe.
165 Nda libuzya, sunumasiku, ikuti na takukwe banji bacita
cintu eco nciconya sunu, kusambala bupati bwanu ku mpindu
yakwe, kakuli mweelede kuba a mulilo wa Kristo. Cindi
nomweelede kucita cintucimwi Cakwe, kubeleka nkambo ka
Nguwe, na cintucimwi, koya ukasangane kubusena bumwi nko
konzya kupona nzila ili yoonse njo yanda akutaminina kuba
Munakristo. Eco ncencico nyika ncoi langila sunu masiku. I
nyika, Nda kaamba, kutali musyomi.
166 I musyomi ulangila mugwagwa oonse uutonkomene ngwa
konzya kweenda mukati, kuti alulame.
167 Pele sikutasyoma ulayanda kubusena bumwi oko nkwa
konzya kuunka a kujana buyo kwaamba kwakwe kwa
Munakristo, elyo mpawo kupona buyo mu nzila ili yoonse nja
yanda. Eco ncencico cisi eci nco cakali kuyanda kuba muleli
wacisi, elyo nce ncico ncoba jisi. Mbombubo. Eco ncencico i—
eco ncencico mbungano ncoi yanda, eco ncencico nco bajisi. Iiyi,
munene. Eco nco mujana.
168 Pele musyomi uyanda kugela zintuzyonse kuzwa kuli nguwe.
“Walo uyanda kubikka ambali cibi coonse, a kulema oko ku mu

pilinganya cabuteteete; inga weenda a lukakatilo muzundano
uubikkidwe kumbele lyakwe, kulanga kuli Mukamwini a
Sikulomya wa Lusyomo lwesu, Jesu Kristo.” Inzya. Ku Mu
yeeya, mbuli mbo tubikka ambali zitucelezya zyoonse. Banakazi
kulekela masusu abo kulampa. Bantu baleka kuba Ricky,
a kuboola mu mbungano a kucita eco ciluleme, a misyobo
eyi yoonse imbi ya zintu. Elyo beembeli a bamadaikona mu
nkamu yabo, baka kwata ziindi zyotatwe na zyone; a zintu ezi
zyoonse, kulimvwanya, nkaambo bala bbadela maningi mutiba
a zyoonse; beelede kufugamina kabunga kamwi nkaambo
ba mwaambila kuti aka Nkako, alimwi Bbaibbele lyaamba
cintucimwi candeene. “Amubikke ambali zitucelezya zyoonse.”

Amuyeeye Jesu. Wa kabula mpuwo loko.
169 I Rabi mukubusyi wakali Umwi wa Baalumi bapati maningi
mu inyika, mu buzuba cindi Na kali kuponya baciswa a kucita
zintuzyonse kabotu, kubamba bantu kuponesegwa, a kupa
kukubona kuli boofu, kutondezya bantu, a kutondezya Leza
kwiinda muli mbabo, kwiinda ku muzeezo wa mizeezo yabo
beni. Wa kali kukonzya kukanana kuli mbabo. Wa kali Rabi
mupati.
170 Pele buzuba bumwi Wa kakkala a kutalika kubaambila
Bwini bwa Makanimabotu. Ta kali ampuwo kuzwida waawo.
Peepe, Ta kacita. I cintu citaanzi mulizi, nkabela nkamu yoonse
ya keenda kuzwa. Elyo mpawo bali makumi ali ciloba bakati,
“Oku nkwaamba kuyumu. Nguni ukonzya ku cimvwisya?” Elyo
bakeenda kuzwa.

Mpawo Wa kaima a kubuzya basikwiiya, “Sa mula unka
anywebo?”
171 Ba kati, “Nkokuli nko tunga twaunka, Mwami? Yebo, olikke.
Twa kasambala. Tuli libambilide, takukwe makani mbo cibede.
Tuli libambilide kuunka.” AtuMu yeeyembuli boobo.
172 Amuyeeye, Wa kali Mukozyanyo wesu. Wa kacita
zintuzyonse, katapatila ba Farisi boonse, katapatila zintuzyonse
zya inyika, kainda mu inyika kakutakwe kabala ali Nguwe. Wa
kali Kabelele waka langwa aa Leza. Wa kati, “Oyu ngo Mwana
Wangu uuyandwa. Ndili boteledwe kabotu muli Nguwe.” Wa
kapona buumi buli boobo.
173 Elyo mpawo Wa kabweza cibi coonse ca inyika, cibi cangu
a cibi cako, a kucibikka ali Nguwe. Elyo mpawo akwalo kuzwa
nkasaalo kaizwa ku nkumo Yakwe isetekene, mbuli madosi aa
Bulowa, kaitila atala alya. Kutali kaambo kakuti Wa kajisi
mulandu, pele wakali mulandu wangu wakucita ceeco, alimwi
ujisi mulandu.
174 Elyo ikuti na Ula konzya ku kucitila ceeco a Ndime, mbobuti
mbo tukonzya kwiimikila kunsi lya tuyanza twabuzumini a
bufuba bwa inyika, a zintu zya buzuba obu bwasunu? Twe
elede kuyeeya Mwami wesu, amuyeeye eco Nca kabbadelela

muulo oyu wa lufutuko. Kwiina kuusa nsoni kuli ncico. “Amu
libambile kupa kaambo kali koonse ka bulangizi obo bukkede
muli ndinywe.” Twe elede kucita ceeco, bakwesu.
175 Tuya bunjila mu maoora akumamanino lino. I zuba lili
mukubbila. Lusumpuko lwazwa Kujwe. Lino cili ku Nkomwe
ya Kumbo. Ta cikonzyi kuya ambele. I cisitilizyo nkocili, a cibi
coonse ca inyika cili mukulundika, a kupumbulika mu mayuwe
aa Hollywood. Ya kasanduka ncobeni kujokela mu mbungano.
Elyo ino nciindimbo cibede! Twe elede kuyeeya ceeco, bakwesu.
176 Amuyeeye Mwami wesu. Ino inga Wa cita nzi ikuti na Wa
liimvwi awa sunu? Inga wa jatilila ku Ijwi eelyo. Akati ka
sunko lyoonse, inga Uyo kkala Ijwi eelyo. Wa kacicita. Wa kali
Mukozyanyo wanu.
177 Cindi Saatani nakasika kuli Nguwe akuti, “Sandula mabwe
aya abe cinkwa,” Wa kati, “Kuli lembedwe…” Mwabona,
cakuzumanana a Ijwi lya Taata. Twe elede kuyeeya a kucita
cintu nciconya.Wa kaliMukozyanyowesu. Iiyi, munene.
178 Abo bapaizi ba buzuba obo bayooba a kunji kwa kuyeeya,
abalo. Balimukuciyeeya sunumasikumu inyika ya basweekede.
179 Yebo wati, “Mukwesu Branham, sa inga waita abo
bapaizi…?Bapaizi basalala, kuti, bakali bantu banaleza.”
180 Lino, amulindile aniini. Ba kalibamba beni kuba banaleza.
Ba kajisi busalali bwalweeno, kubatama kwa bubeji oko tii
kwakali kuzulilwa ncobeni kuli Leza. Jesu waka baambila
cantangalala, “Muli bauso wanu dyabulosi, a milimo yakwe
muyo icita.” Elyo Wa kabaambila mbo bakabede. Elyo bali
jisi zinji zya kuyeeya, abalo. Nkaambo, cindi niba kabona
kutondezegwa oko kwini kwa Mesiya, kutondezya kuti Wa kali
Mesiya, baka Ci kaka acaali akuti Wa kali muuya mubi ucita
ceeco. Kati, “Wa kali Bezebule.”
181 Elyo Jesu wakati oko kwakali kusanka. “Kufumbwa muntu
unga waamba ijwi kusampaula Muuya Uusalala inga tajatila.”
Ba jisi kunji kwa kuyeeya. Tu tabwezi busena bwabo, bakwesu.
Tu talekeli kunji mbuli kwabo.
182 Pele ikuti na Nde elede kuba, andibe mbuli Nataniyeli,
kwaamba kuti, “Uli Mwana wa Leza. Uli Mwaami wa Israyeli.”
Andi ime mbuli umwi wa baabo. Andi ime.
183 Amuleke nywebo no banakazi mwiimikile mbuli mwanakazi
ku mukalo, obo mbwa imvwi sunumasiku. Uli jisi kunji kwa
kuyeeya, mbuli mbo twa kakanana.Waa kajana kasensa.
184 Elyo lino, abo bapaizi, bayo ba…Nkaambonzi ncoba
kacicita? Nkaambo ka bbivwe linjoloma lya girini. Eyo nje nzila
ilikke. Ba kali kusungwaala ku buzumini bwabo bwabukombi.
Mbo bakabede. Ba kali kusungwaala ku tunsiyansiya twabo.
Baalu babo baka bikka kansiyansiya ako kakaimpene ku Ijwi,
alimwi bakali kusungwaala ku kansiyansiya ako.

185 Bakwesu, a nywebo a Ndime ta ndeelede kupeda bwiinguzi
kuli eco, kusungwaala ku kansiyansiya kali koonse. Atu yeeye
Jesu, obo Mbwa kabede. Amukkale a ceeco Nca kaamba.
Kwiinda ku bbivwe linjoloma lya girini, ba kacita zintu ezi. Oh,
ino ncintu! Iiyi, munene. Ba…
186 I muntu muvubi ujisi kunji kwa kuyeeya, awalo. Wa
katuulwa a coolwe ca kutambula Jesu Kristo, pele wa kayanda
kulumbaizya kwa bantu kwiinda kulumbaizya kwa Leza. Elyo,
amuyeeye, Bbaibbele lilaamba antangalala kuti wa kaciyeeya
nakamana kufwa a mu gehena, a mulumbe waka jokela kuli
nguwe, “Amuyeeye,mu ciindi cako cabuumi, wa kajisi coolwe.”
187 Elyo Phoenix, ujisi coolwe. I inyika ijisi coolwe. Muta cilekeli
kuzabuka kazila kanu nkabela mwakakilwa kucibona, mbuli
Heroda a—a—a bunji bwabombo bakacita.
188 Lino, ba tondezya kuti abo bapaizi bakaziba ncobeni kutiWa
Kalini, nkaambo Nekodema waka citondezya cindi na kaboola.
Wa kali umwi wa bapati ba Farisi. Wa kati, “Rabi, tu lizi kuti
Uli mwiiyi uuzwa kwa Leza, nkaambo taakwe muntu wakali
kukonzya kucita zintu ezyo citakuti Leza wakali a nguwe.”
Mwabona, ba kali cizi. Pele, mwabona, ba keelede kuyeeya ceeco.
Ba kalizi kabotu, pele tiiba kacicita.
189 Lekela kayanza kako kabuzumini ku kujatilila, kuzwa ku
lubbizyo lwa Muuya Uusalala, nkaambo ba kwaambila kuti
kwiina cintu cili boobo.
190 Okuno myeezi misyoonto yainda, Nda kali kubusena ku
cibbadela kuyo kombela mwanakazi, mu dolopo lyesu mu
Indiana. Elyo kwakali mulindu muniini wakalede alya, wakali
kuyanda kululama kuli Leza. Waa kali…Waa kali sikuwa.
Waa kaboola ku mbungano yangu ciindi cimwi. Waa kaunka
kusule. Elyo,mubwini,madaimona ali ciloba aka njila, akaindila
kubija kwiinda mbwa kabede lyoonse. Elyo ngooyo ulilede, mu
cibbadela, kafwa.

Waa kati, “Mukwesu Branham, Nse yandi kufwa mbuli
boobu.”
191 Elyo Nda kati, “Ncibotu, mucizi. To elede kucita, ikuti na
ucijisi kuyandisya mumoyo wako kubelekela Leza. Ta kamusiila
pe. Mwa ka Mu siya, pele Ta kamusiila. Lino mula konzya, ikuti
na mula konzya.”

Waa kati, “Ndi—Ndi yanda,Mukwesu Branham.”
Nda kati, “Ncibotu, tuyo komba.”

192 Kwakali mulindu umbi wakalede alya, a milomo yakwe
ansi, wakandi langa a ii…mbuli mbwa kali kukonzya kuzuza
kwiinda muli ndime, a walo a mwana wakwe. Waa kali lede aa
bulo; kaunka ku kupandulwa, buzuba boonse. Elyo Nda kati…
Elyo Nda kamubona kaunka, kalanga mwana wakwe, kandi
langide.

193 Elyo—elyo Nda kati, “Sena ulayeeya ikuti na tu jisi ijwi lya
mupailo?”

Waa kati “Kwela kkatani eyo.”
Nda kati, “Ee, Ndi…Sena uli musyomi?”
Waa kati, “Nda kati, ‘Kwela kketani eyo.’”
Nda kati, “Nda kubuzya buyo.”
Waa kati, “Ndiyo kupa kumvwisya, tuli baMethodisti.”
Nda kati, “Ee, eco cila citondezya ncobeni mpawo,

mwabona.” Mwabona?
194 Ino cakali cinzi? Ta kali kuyanda kubona muntu umbi, oyo
mwanakazi, mucete wakawa waka jokela kuli Leza. Lino, waa
kali muna Methodisti, cakali andeene, nywebo mwabona. Taka
yeeya Jesu okuya, nywebo mwabona. Waa kayeeya buyo kayanza
kakwe kabuzumini.
195 Amuyeeye buyo. Yaa. Oh, ino ncintu ciyoosya mbo ciya kuba
mu Buzuba obo bwa Lubeta.
196 Mvwiki zisyoonto zyainda Nda kali kweenzya aa muzovu
mu Louisville. Nda kali kuunka kutala ku kulangwalangwa,
kulangwalangwa kwa mubili, ku mweenzuma dokotela,
kuyo jana ii—ii—ii kwiinda, aboobo ikuti na Ndi yanda
kuunka ku masi alandukwa lwizi a Mukwesu Rowe a bamwi
cakufwambaana. Elyo abooboNda kayeeya kuti ingaNda bweza
mubili wangu wakunyama kuciindi Ne kajisi coolwe, nkabela
Nda kaunka kutala.
197 Kwakali—kwakali baalumi bamwi andiswe, bakali kwiinka
atala lya cibuye. Twa kainka kutala, kutandila zibuye zili lusele,
mu Louisville, a ku buyake, alimwi, aboobo, buyake bwa Heyi.
Elyo cindi ni Nda kali mujulu kutandila buyo kulampa mbuli
mbo tukonzya, kwiima, ezi…Umwiwa balombwana abawakali
kunywa aniini, Mbwe yeeya. Wa kalanga koonse, kati, “Ee,
balombe, Ndi yeeyela kuti eci ncilamfu mbuli mbo tuyo sola
kusika.” Kati, “Ncibotu twa leya.” Nse kaamba cintu. Ta kazi
kuti Nda kalimukambausi. Aboobo,Nda kalindila buyo kuzwa.
198 Nda kati, “Aniini buyo. Oko kwaamba nko kapanga.” Nda
kati, “Ikuti na tula syoma mu bweelelo bwesu bwini, obu
mbupati mbuli mbo tuyo sola kusika, pele,” Nda kati, “ikuti na
tuyo syomamuli Jesu! AmuMu yeeye.” Ameni.
199 Inga twa unka aatala maningi, cindi twa kwiindilila, mbuli
baimbi ba Mukwesu Outlaw mbo bakaamba busiku bumwi,
Jupita, Venusi, Nefuta, Marsi, Mukondo Wanyenyeezi Uutuba,
a kuzumanana, a kuyabuya, a kuyabuya. Kwiina lwandaano.
Kwiindilila bweende boonse bwa zuba amapulaneti, mu majulu
aku Julu! Ndili kkomene kuli ceeco.
200 Amuyeeye buyo kuti Wa kazumanana a kwiinda zintu
zili boobo. Iiyi. Ikuti na tula syoma mu bweelelo bwesu,



28 IJWI LYA KAAMBWA

tuli sweekede ncobeni. Pele ikuti na twa syoma mu bweelelo
Bwakwe, twa kafutulwa.
201 Oh, inga twa yeeya Jesu mu luzyalo Lwakwe, kuti Wa katu
sumpula a ku cisyomezya, kuti, nekuba lino, ndyoonya lino,
ta tweelede kwaangwa mu nyika. Mwabona? Ta twaangidwe
ku nyika lino. Tuya ku Julu. “Tuli fwide kale. Maumi esu ali
sisidwe muli Nguwe, kwiinda muli Kristo.” Elyo twa kabusigwa
a Nguwe; kutali, ta tu—ta tufwide a Nguwe. “Twa kabuka a
Nguwe, alimwi tuli kkedemumasena Aakujulu.”
202 Ku Mu yeeya, kakkede mu masena Aakujulu! “Cindi,
Mukwesu Branham?” Ndyoonya lino. Iiyi. Ta tuka busigwa a
Nguwe. Twa kabusigwa kale a Nguwe. Aka nke Kabalwebalwe
ka bubuke bwesu: kazwa ku lufu kuya ku Buumi, a kupona
kwalyonse; kakkede mu masena Aakujulu muli Kristo Jesu,
wakabuka kale a Nguwe kuzwa ku bafu. Iiyi. Ino ncintu
cabulemu mbo ceelede kubambwa mu masena Aakujulu a—a
Jesu Kristo, Mwana wa Leza! Iiyi, munene. Tula konzya ku Mu
yeeya lino, a zisyomezyo Zyakwe zyoonse ezyo Nzya katubamba,
kuciindi notu kkede mpoonya awa lino.
203 Nda kali kulanga ku nkoloko eyo kusule kuya, elyo Nda
kayeeya “Ma, Ndi cita kabotu loko. Ndiya bucitwa awa lino,
seveni okuloko.” Nda kajisi mapeegi ambi atandila kuli otatwe
aa bulembo, nkabela Nda kazitontela kunsi okuya. Cindi ni Nda
kalanga ansi ku wacci lyangu, a kubona kuti tii yakali seveni
okuloko. Aboobo Nda kayeeya, “Ndi cita kabotu loko.” Ino Nda
kali kuli? Sena Nda kasweeka ciindi eci coonse? Nda kalizi kuti
Nda—Nda kalimvwa kabotu loko, pele Nse zyi kuti Nda limvwa
kabotu obo. Elyo—elyo Nda kali…Nda kazumanana kulanga
ku nkoloko eyo, elyo Nda kayeeya kuti kuli cintucimwi cilubide,
kubusenabumwi.
204 Ee, eco nce ciyo citika, bumwi bwa mazuba aya,
beenzuma. Ciindi ciyoima. Elyo tuyo bweza kutanta kwesu
kwa mulengalenga kuya mu Butamani, oko kutakwe ciindi. Sa
tacikabi ciindi cibotu loko?
205 Pele kuciindi notu kkede awa lino, awo ciindi mpo caamba
cintu kuli ndiswe, twa kasumpulwa kale mu masena Aakujulu.
Ino inga twa yeeya nzi? Inga twa yeeya zisyomezyo zyoonse ezyo
Nzya katubamba. “Ikuti na mwakkalilila muli Ndime, a Ijwi
Lyangu lili muli ndinywe, inga mwalomba eco nco muyanda.”
Sa mbo mbubo?
206 Nda konzya kuyeeya Musalali Johane 5:24, “Oyo uumvwa
Majwi Angu, a kusyoma,” kutali kulicengeezya, lino, pele,
“kusyoma Oyo waka Ndi tuma, ujisi,” eelyo ndi bbala lyaamba
ciliko eno, “Buumi buteeli, nkabela taka booli mu kuzulwa kwa
Lubeta, pele wazwa ku lufu kuyaku Buumi.” Elyo tuli mukupona
ndyoonya lino muli Kristo Jesu, kakkede Wakujulu. Nce ncico
Nca kasyomezya. Tula konzya kuyeeya.



KWIIBALUKA MWAMI 29

207 Inga twa yeeya nzilaMbwa kaambila, kalizibyaMwini mbuli
Mesiya akati ka bantu. I basyomi baka cibona. Elyo tula yeeya,
mu Musalali Johane 14:12, kuti Wa kati, “Oyo usyoma Ndime,
milimo Nje cita uyo icita awalo.” Inga twa yeeya kuti Wa
kasyomezya ceeco.
208 Inga twa yeeya kuti Wa kasyomezya mu mazuba
aakumamanino kuti Muuya Uusalala uyo yubululwa mu mubili
wabuntu, mbubonya buyo Mbwa kacita ku Sodoma kacitana
kuumpwa. Tula yeeya kuti Jesu wakapanga cisyomezyo eco.
Nda ciyeeya. Wa kaamba boobo. Jesu wakaamba boobo. Nda
cisyoma buyo kunji, ikuti na Ndali kkede mpoonya alya nkabela
Wa kandaambila kujatikizya ncico, nkaambo cili mpoonya Awa,
alimwi eyo nje nzila Mbwe syoma Ijwi eelyo. Nda yeeya Wa
kaamba boobo. Kwa mana.

“I milimo Nje cita uyo icita awalo.”
209 Nda yeeya, Nda kali kubala mu Lugwalo, busiku bumwi,
awo Jesu mpa kati, cindi, “Ndi jisi zintu zinji zya kuyubununa
kuli nduwe, ku kwaambila. Pele, yebo, Nse konzyi kucicita lino.
Pele cindi Muuya Uusalala wasika, nywebo mwabona, Uyo josya
zintu ezi ku kwiibaluka kwanu, elyo mpawo Uyo mutondezya
zintu ziyo boola.”
210 Nda yeeya kuti Muuya Uusalala wakakanana a kuti, “I
Ijwi lya Leza lilabosya kwiinda cceba lili lyoonse lya mabemba
obilo, kuyasa kwandaanya i mumpolyo wa cifuwa, alimwi ngu
Sikutweluka wamiyeeyo amakanze aamoyo.”
211 Nda yeeya kuti Jesu wakainda mu nkamu ya bantu buzuba
bumwi, nkabela mwanakazi muniini wakaguma cikobela
Cakwe. A kuunka okuya kuya kukkala, akuzwa omuya,
kwiimikila, na waa kalini. Elyo Jesu wakanyona a kuti, “Nguni
wa Ndi guma?”
212 Cindi, Petro nakayeeya kuti Na kazwa mu mizeezo Yakwe.
Wa kati, ee, wakaMu tapatila a kuti, “Ee, bantubonse bali muku
Ku guma.”
213 Wa kati, “Pele Nda mvwa. Nda kompama. Nguzu
zyamana.” Wa kalanga koonse. Wa kajana mwanakazi muniini,
kamwaambila, “Kuzwa bulowa bwakwe. Lusyomo lwakwe
lwaka muvuna.”
214 Nda yeeya kuti Bbaibbele lila yiisya,muBahebrayo, kuti lino
Walo Mupaizi Mupati, oh, oyo ukonzya kugumwa ku kulimvwa
kwa nkompami zyesu. Mbo mbubo.
215 Nda yeeya Bbaibbele lyakati, mu Bahebrayo 13:8. Ndi yeeya
Jesu. Wa kabamba…Mu Bahebrayo 13:8, Wa kati, “Jesu Kristo
ngu mbobuca nguwenya, sunu, amuya myaaka.” Oh, obo mbo
tukonzya kuMu yeeya! Iiyi, munene. Oh, obombotu…
216 “Nekubaboobo kaindi kaniini nkabela inyika tai Ndi boni
limbi; nekubaboobo muyo Ndi bona,” Mbungano, musyomi,

“nkambo Njo oba a ndinywe, akwalo muli ndinywe, kusika ku
mamanino aa inyika.” Mbo mbubo. “Nse kamusiyi.” Oh, tacili
buyo cintucimwi eco cicitika sunu a kuunka juunza. Bwalo
Mbutamani. “Nse kamusiyi. Nse kamusiyi.” Oh, ma! Eco inga
catubamba kukwiila, koongolola, kulila.
217 Tu yanda kulanganya eci cakusinizya. Amuyeeye Jesu, kutali
buyo mu nzila ya cibukilambuta. Wa kasyomezya ceeci. Elyo
ikuti na eco tacili cibotu, nkokuti Bbaibbele tali gwasyi. Elyo
mpawo ncinzi nco tukkalila awa? Ino akwalo tuli mukuponena
nzi? Ino uli mukusola nzi? Ino nguzu nzi zyako? Ino uli
muku cipengela nzi? Ikuti na cili kabotu, pee, kwayanda cili
kabotu konse na taakwe ca ncico ciluleme. Amuyeeye, tee
wakali ndinywe na Ndime, na beembeli banu, abo bakapanga
cisyomezyo. Wa kali Jesu wakapanga zisyomezyo ezi. Nda yeeya
Wa ka caamba.
218 Nda yeeya Wa kati, “Kamuya mu inyika yoonse akuyo
kambauka Makanimabotu ku bantu boonse.” Kule buti? “Inyika
yoonse.” Inzya. Tuu theedi ya njiyo taizi cintu kujatikizyaKristo.
“Yonse inyika, ku bantu bonse. Ezi zitondezyo ziyo batobela
abo basyoma.” Nda yeeya kuti Wa kaamba ceeco. Ikuti na
Nda konzya kuyeeya ceeco, mbobuti Mbwe konzya kuzumina
cintucimwi, mpawo, eco caamba kuti buzuba obo bwamana?
Nda yeeya Wa kati, “Ku inyika yoonse, zilenge zyoonse. Elyo ezi
zitondezyo ziyo batobela abo basyoma.”
219 Mbobuti Mbwe konzya kulibikka lwangu a nkamu ya bantu
abo bakaka Ijwi eelyo, cindi Leza nakali kulangilila Ijwi
Lyakwe, ku Li simpikizya? Mbobuti Mbwe konzya kulihaka a
batasyomi?
220 O Leza, ndilekele ndiyeeye Jesu. Andi yeeye kwiima oko
Nkwa katola. Andi yeeye kuti Walo Mufutuli wangu. Andi
yeeye kuti Ndili fwide. Nse cili obo. Nda kali fwide kwa
myaka ili makumi otatwe ayotatwe. Oyu ngu Kristo oyo uupona
muli ndime.
221 Elyo ikuti na Nda langa a ku mubona kacita zintu
cakutaziba, munzila ya kutalemeka, mpawo Ndi lizi kuti Nse
kafwa; William Branham ucipona; yebo uci pona. Kufumbwa
kuti toli mukuswiilila milao Yakwe, mpawo uci pona. Pele cindi
wano swiilila mulao Wakwe, “Ikuti na ula Ndi yanda, bamba
kwaamba Kwangu.”
222 Obo mbocili cibotuloko, kuyeeya kuti Wa kasyomezya ceeci!
“Nekubaboobo kaindi kaniini, nkabela inyika taika Ndi boni
limbi. I inyika taika Ndi boni, pele nekubaboobo muyo Ndi
bona.” Oh! “Oko bobilo na botatwe nkoba bungene antoomwe,
Njo oba akati kabo.” Nda ciyeeya eco. Mula yeeya eco, mukwesu?
[I bakwesu baamba, “Ameni.”—Mul.]
223 “Elyo milimo Nje cita, iyo icita ayalo.” Ino musyobo nzi wa
milimo Nja kacita? Mpaawowe. Mwabona?

224 “Oh, ee, mubwini, lino, Mukwesu Branham, eco cakali ca
buzuba bumbi. Ta—ta cili eco.”
225 Nda yeeya nce ncico Nca kaamba. Nse yeeyi eco nco kaamba.
Oko koonse kwamana, mwabona, pele Nda yeeya eco Nca
kaamba. Mwabona? “Oyo uyo boola Ndi kakikaka mwini,”
kukaka miyeeyo yakwe ini, kukaka kuyeeya kwakwe mwini.
Inga wakaka bauso, banyoko, mukaintu wako, bana bako; pele
kuli cintucimwi cini loko cakuti to konzyi kukaka Ceeco. Cila
kubamba. Elyo Uli waano.
226 Lino atu yeeye buyo zisyomezyo zyoonse ezyo Nzya
kabamba, mbuli mbo tukotamikamitwe yesu.
227 Taata wesu Wakujulu, kwali nkumbizyo zinji kaindi buyo
kasyoonto kainda. Maanza atambikwa kuzwa koonse ku buyake.
Pele, Taata, Nduwe Leza muumi. Elyo Nda Ku lomba, Mwami
Jesu, koleleka bantu aba. Akube kuti Muuya Uusalala Wako
ukkale ali mbabo, kobapa Buumi Butamani, kobapa kuli mbabo
eco ncoba bulide.
228 Atu yeeye, Wa kapanga cisyomezyo. Ndo nduwe ujisi
mulimo wa cisyomezyo eci. Atu yeeye, takukwe makani eco
umwi umbi ncaamba, Ndo Nduwe. Ndo Nduwe ngo tulangila,
kuzulizya cisyomezyo Cako. Ndo Nduwe wa kaamba, kuti, “Oyo
uusyomamuli Ndime, nekubakuti wakali fwide kwalo uyo pona.
Kufumbwa oyo uupona a kusyoma muli Ndime ta kafwi.” Nda
yeeya Wa kaamba boobo, Mwami.
229 Elyo mpawo Wa kati, abo baka syoma muli Nduwe…Lino,
Wa kati, ikuti na twa syoma, twa kajisi Buumi Butamani. Elyo
Wa kati, abo baka syoma muli Nduwe, milimo eyo Njo kacita
bayo icita abalo.
230 Lino, Taata, tu lizi kuti Nduwe Leza, alimwi tu lizi kuti
taakwe umbi pele Nduwe. Elyo tula Ku syoma, alimwi tula Ku
syoma lino, mu Zina lya Jesu Kristo.

Lino, a mitwe yanu kiikoteme.
231 Mbangaye mu buyake obu abo bazi kuti toli mukuyeeya
Mwami wakomu nzila njoelede kuMu yeeya? Elyo kumamanino
aa Mulumbe oyu, muniini uukosawidwe, uli libambilide
kunyamuna maanza ako a kwaamba, “Leza, kolibamba Lwako
kuba kasimpe loko kuli ndime mane Nda Ku yeeya ali yangu…
Milao yako iyoba mu citeente cangu? ‘Nda bikka Mwami lyoonse
kumbele lyangu,’ mbuli Davida mbwa kaamba. Mwami, kondipa
kunji kuli Nduwe, kuti inga Nda Ku yeeya.” Bikka janza lyako
mujulu, kwaamba, “Kondi kombela, mukwesu.” Oko kutandila
kutali koonse. “Mwami Jesu, koba siluse kuli ndime.”
232 Lino, sa kuli baabo awa sunumasiku bata Mu zumina mbuli
Mwami wako? Elyo lino inga mwaimikila kumbele Lyakwe…
Elyo twa mwaambila, ziindi buyo zisyoonto zyainda, kuti Wa
kasyomezya, kuti, “Oko bobilo na botatwe nkoba bungene, Njo

oba akati kabo.” Lino, Wa kasyomezya ceeco. Mpawo, We elede
kuba kokuno. Elyo tonaMu tambulambuliMwamiwako?
233 Sa ula cicita eco cintu ca kugubila eco Heroda nca kacita? Sa
inga wapa oko kulyaaba oko Pilato nkwa kacita, ku Mu sowela
ali umbi? “Baama bangu, bakali Banakristo. Bataata baka jana
bukombi bunji bwesu toonse.” Sa inga wacita eco? “Mukaintu
wangu walo mwanakazi mukombi.”
234 Ino kujatikizya nduwe? Sa inga watambika maanza ako
akuti, “Leza, kondi yeeya. Ndime sizibi, alimwi Ndi yanda
kululama kuli Nduwe. Njo tambika janza lyangu”? Ali ongaye
maanza omuno ali munzila eyo? Sa kuli…Yebo waamba kuti
takukwe sizibi mu buyake? Leza aku longezye, omulindu. Leza
aku longezye, omulindu, awa. Mpaawo we. Nda kayeeya kuti
kwakali cintucimwi cakali kukwela cilubide awa. Nda…
235 Mula mvwisya, kuti, Jesu wakati Wa kali waano. Elyo Uli zyi
miyeeyo yanu, nywebomwabona, mumoyo wanu. Ndamu lumba
ku kusinizya kwanu. Nincobeni, kuli banji beelede kutambika
maanza abo.
236 Pele sa inga watambika janza lyako mpawo? Kwaamba,
“Ku-…Mukwesu Branham, Ndi—Ndili mukulizya buyo cibeela
ca kuupaupa. Nda inka ku cikombelo. Pele cindi caboola ncobeni
ku kuzyalululwa, Ndi sangana buyo mbungano. Nse muzi
ncobeni Kristo. Ndi ciyanda inyika kunji mbuli Mbwe kacita
lyonse. Ndi—Ndi buyo…Oh, Nda botelwa kuunka, amuswiilile
ku mulumbe na cintucimwi. Pele cindi caboola ncobeni kutola
ciindi a kuyanda kuunka kumasena, a kubelesya maora mu
mupailo a Nguwe, a kubandika a Nguwe, kuMu yeeya, Nse—Nse
citi ceeco. Nse jisi kuyandisya akwalo kucicita. Ndi lizi mpawo,
Mukwesu Branham, Nse konzyi kululama a kuba amusyobo oyo
wa kulimvwa. Aboobo, Nda tambika janza lyangu kuli Leza,
‘Koba siluse kuli ndime.’” Tambika janza lyako. Kosyomeka kuli
ncico.Mbombubo. Leza aku longezye.Mbombubo. Iiyi, munene.
Mwami aku longezye. Ameni.
237 Ndi lindila buyo, kubona ikuti na Muuya Uusalala uyo
yubununa cintucimwi cimbi. Leza aku longezye munene. Leza
aku longezye. Masimpe. Ndi yanda buyo kuti Alange moyo
wako. Nke kaambo Ncali waano. Ncibotu. Leza aku longezye,
omulindu muniini. Eco ncibotu loko.

Mbuli buyombomu ciyeeya, amu cibweze kapati lino.
238 “Oh, Mukwesu Branham, Nde—Nde elede kubinda ku
muunzi.” Amuswiilile. Muyo binda kuzwa mu buumi obu,
buzuba bumwi, anywebo. Mwabona? Amu ciyeeye lino. Eli nde
oora. Eci nce ciindi.
239 Kwaamba, “Ee, Nda kwaambila. Mweembeli wesu, walo ii—
walo muntu mupampu loko, uyiide loko. Inga ndasala kuumvwa
kuzwa…”

240 Ta cibambi lwandaano lumwi oyo uuleta Mulumbe. Tauli—
tauli mutumwa. Walo Mulumbe ngo mvwa. Mwabona? Takukwe
makani musyobo wa muntu unga weenda ku mulyango okuya
a—a kukupa mulumbe kuti—kuti wa—wa kakona madollar ali
milioni, ingawa tambula i—imali. Kotambula kujatila kwako.
241 A mitwe yanu kiikoteme eno, a meso aanu kajalide, Ndiyo
mubuzya cintucimwi ncobeni cakusinizya. Elyo Ndi yanda kuti
undaambile bwini.
242 Banakazi, nywebo nomusama masusu mafwaafwi,
mbangaye balimvwa ncobeni kuti mweelede kuba a masusu
malamfu? Tambika janza lyako a kwaamba…Leza aku
longezye. Eco ncibotu. Ndi lizi wakacita. Ndi—Ndi…Kuli
bulangizi kuli nduwe. Pele cindi waumpwa loko, cakuti to konzyi
kucicita, tamu limvwi akwalo kupegwa mulandu, mwabona,
mpawo kuli cintucimwi cakacitika kuli ndinywe. Nkaambo,
Ijwi lya kaamba kuti mweelede.
243 Mbangaye, nywebo no banakazi, kusama tubbudula
a zisani ezyo, na kufweba misanga yatombwe; elyo—elyo
nywebo nobaalumi, anywebo, abo bazi kuti mula lubizya?
Elyo kwaamba, “Nse yandi kucita ceeco, Mukwesu Branham.
Nda muyanda Leza ncobeni, pele eco—eco cintu cila jatilila
buyo kuli ndime. Elyo Ndi lizi ncintu cibyaabi. Ndiyo tambika
janza lyangu. Mu—mu kutambika janza lyangu, Ndi lomba
Leza ku cigusya kuzwa kuli ndime.” Tambika janza lyako. Koba
uusyomeka. Leza aku longezye.Mbombubo. Inzya.Mbombubo.
244 Oko nkusinizya. Oko nkusyomeka. Leza uyo tupa
muswaangano wa kuponesegwa mu kaindi kaniini, aa kusinizya
oko. Inga twa syoma eco. Amube a lusyomomuli Leza.
245 Taata Wakujulu, Wa bona maanza. Uli zyi ziimo zya bantu.
Yebo ulizi coonse cili mu myoyo yabo, Mwami. Nda komba
kuti Uyo pa kujatilwa kuli umwi aumwi wabo. Elyo, lino, bape
kuyandisya kwa moyo wabo. Kopusya kucisa kwa myoyo yabo.
Kocita obo, Mwami, oko nko babulide kuziba. Nda komba
kuti Uyo cipa kuli mbabo, kwiinda mu Zina lya Mwana Wako
uuyandwa, Mwami wesu Jesu. Twa cilomba ku bulemu bwa
Leza. Nda batuula kuli Nduwe, Taata Leza, kuti Uyo citamulimo
Wakomulimbabo, kwiindamuZina lya JesuKristo. Ameni.
246 Lino, mbuli mbo nyamuna mutwe wako. Mbangaye
balimvwa lwandaano lunji kujatikizya ncico, tambika buyo
janza lyako, kwaamba, “Nda limvwa bwandeene loko.” Lino,
mbangaye bazi kuti Wa kasyomezya kuti Ngu—Ngu “Mwami
ulaponya malwazi esu oonse”? Sena mula syoma obo? Sa inga
mwacita?
247 Mbangaye banu basyoma kuti Wa kasyomezya ceeci,
kuti, “Ii kaindi kaniini nkabela inyika taika Ndi boni limbi,
nekubaboobo muyo Ndi bona”? Mula syoma obo? [Mbunga
yaamba, “Ameni.”—Mul.] Sena mula syoma kuti cilakonzeka

mpawo, ikuti na ba Hebrayo 13:8 awa yakati, “Jesu Kristo,
mbobuca nguwenya amuya myaaka,” mula syoma kuti
cilakonzeka kuti inga twa bona Leza? [“Ameni.”] Mbobuti mbo
tunga twa Mu bona? Mu kutondezegwa kwa Muuya Wakwe,
Cilenge Cakwe cipona. Sa ingamwasyoma obo? [“Ameni.”]
248 Ndiyo lomba bakwesu bangu kuta komba ali ceeci, kusule
okuya. Biyo, amu ndikombele. Amulekele bbunga, ciindi eci. Tu
boola ku muswaangano mu mazuba masyoonto, alimwi ndiza
tuyo cijata eco.
249 Ndi yanda bbunga eli mu bweendelezi bomwe. Ndi yanda
kutola myuuya eyi ku bweendelezi bwangu, mu Zina lya
Jesu Kristo, nkambo ka bulemu Bwakwe, kutegwa Muuya
Wakwe ukonzye kubeleka a kutondezya kuli ndinywe kuti Walo
ucipona.
250 Nda bweza Ijwi Lyakwe awa. Lya kaamba kuti, Musalali
Johane, Musalali Johane cipati 14 a kampango ka 12, kati, “Oyo
usyomamuli Ndime, milimoNje cita uyo icita awalo.” Senamula
syoma obo? [Mbunga yaamba, “Ameni.”—Mul.]
251 Mpawo, umwi aumwi wanu no bantu kumasena okuya,
abo bacisidwe na babulide, na babulide cintucimwi, ko komba.
Kuguma buyo, amuyeeye, moombe wa cikobela Cakwe. “Walo
Mupaizi Mupati ukonzya kugumwa kwiinda kukulimvwa kwa
kulengauka kwesu.”
252 Sena Bbaibbele lyaamba boobo, bakwesu? [I bakwesu
baamba, “Ameni.”—Mul.]
253 Elyo mpawo mbobuti Mbwa nga wacita, ikuti na Wa kali
MupaiziMupati? I nzila njiyonyaNja kacita cindi Na kali waano,
nkaambo Walo Mupaizi Mupati nguwenya. Mbobuti Mbwa
kacicita? Cindi mubili Wakwe Ncituuzyo aa Cuuno cabwami
ica Leza, mbobuti Mbwa kakonzya kucicita? Wa katuma Muuya
Wakwe kujoka, Muuya Uusalala. “Elyo Uyo bweza zintu ezyo
Zyangu, a kuzitondezya kuli ndinywe.” Lino, ikuti na muyanda
kubona ikuti na Leza…
254 I kaambo Nce yaamika ceeci ali ceeci, mukuziba ceeci,
Ndi lizi kuti Mulumbe oyo Ngwe kambaukila bantu Mbwini.
Nda—Nda—Nda syoma obo a moyo wangu oonse. Nekubakuti,
Cila tenda awa, aniini munzila eyo; kutali kuba silunya, kutali
kuba wandeene, pele kuba uusyomeka. Elyo, nkikaako, Ndi lizi
Wa kaamba ceeco. Ikuti na Uyo bweza zintu ezyo zyakali zya
Leza…Elyo eci ceelede ku kubamba ku ciziba. Ikuti na Wa
bweza zintu ezyo zya Kristo, alimwi uyo citondezya kuli nduwe,
a ku kutondezya zintu ziciza, a kucita milimo njionyaNja kacita,
oyo Muuya Uusalala. We elede kuba.
255 Komba lino, nkabela waguma cikobela Cakwe. Njo lipa
lwangu kuli Nguwe, a kubona eco Ncayo mwaambila. Kokomba
buyo.

256 Sa kuli bamwi omuno batanaba mu muswaangano? Sa inga
watambika janza lyako? Iiyi, kuli banji.
257 Amuyeeye, Jesu Kristo kwiina ku ciindi comwe nakasola
kutaminina kuponya bantu. Wa kati, “Nseli Ndime uucita
milimo. Ngu Taata Wangu,” a mu Musalali Johane, cipati 5 a
kampango ka 19.
258 Cindi Na kainda mu ciziba ca Betisaida, elyo mpaawo
kwa kalede makamu mapati, ca myeelwe ya bantu, ndiza bali
zyuulu kaba lede alya, balema, boofu, basunkuta, bakatyokede,
Wa kainka ku muntu atntela waka jisi penzi ya prositste, na
kwayanda wa kajsi kakweekwe. Wa kaleka kukomena kabotu.
Wa kali kujisi kwa myaka ili makumi otatwe alusele. Elyo Wa
kamwaambila, “Kobweza bulo bwako a kunjilamu ng’anda.”
259 I muntu waka konzya kweenda. Wa kati, “Cindi Nda seluka,
muntuumwi umbi…” Elyo kwakali bantu okuya bakaindila
kubija kwinda mbwa kabede.
260 Pele Jesu wakalizi kuti wa kaliko, alimwi wakalizi kuti wa
kali mu ciimo eco. Cindi Na kabuzigwa, Wa kati, “Ncobeni, Nda
mwaambila, Mwana takonzyi kucita cintu muli Lwakwe. Pele
ecoNca bona Taata kacita, ecoMwana ncacita alakwe.”
261 Obo mbusena Bwakwe mbubonya sunu. Taakwe musinsimi,
taakwe umwi wakasola kucita cintu cili coonse kunze lya
kulyeendelezya kwa luyando lwa Leza, mbo mbubo, eco Leza
nca yanda.
262 Ta ndizi. Ndi yanda, ikuti…Ako nkekaambo. Ndi lizi
cikama ca bakutausi aba bakkede awa. Takukwe banji loko
okuya abo Mbe zyi. Ikuti na Nde elede ku Mu bona atala lya
muntu umwi, ingaNda sola ku, ikuti namukuyanda,Nda ambila
bantu kuti Ndili bazi.
263 Amu kombe, a kubona ikuti na Walo ucili Mupaizi
Mupati uukonzya kugumwa. Eco inga ca Mu bikka mpoonya
awa kumbele lyesu, elyo inga mwabona kuti Uli waano.
Sa mbo mbubo? Amwaambe, “Ameni.” [Mbunga yaamba,
“Ameni.”—Mul.] Inga ca Mu bamba ncobeni awa. Koba buyo a
lusyomo.
264 Ngooyu mulindu muniini ukkede mpoonya awa a mutwe
wakwe kaupakamene mu luwo, kakomba canguzu buyo mbuli
mbwa konzya. Walo usamide bbaki lya girini, ukkede mpoonya
awo. Walo ukombela ciimo cili mu mutwe wakwe. Kuti waa…
Eco cila mupenzya. Sa mbo mbubo, mulindu? Tambika janza
lyako ikuti na eco cili boobo. Ikuti naNdili mweenzu kuli nduwe,
kovukauzya janza lyako koonse akoonse. Kwa kusiya lino.
265 Kwaamba, sa ula ndicitila luzyalo kuciindi noliko? Oyo
Mumuni wa vumba mpoonya atala lya mulindu uukkede munsi
lyako awo. Uli mukukomba awalo. Ndi yanda ku mubuzya
cintucimwi. Wa kati, “Kondi yeeya, Mwami.” Ncibotu, Wa

kacita. Ko penga mu ciimo ca zipulo zyamu mpemo. Ikuti na
mbo mbubo, tambika janza lyako, a kuvukauzya janza lyako.
Ncibotu. Mpaawo we. Mwabona?
266 Mula syoma? Lino, “Ii kaindi kaniini nkabela inyika taika
Ndi boni limbi.” Amu babuzye banakazi abo. Mula babona. Amu
babuzye ikuti na Ndili bazi.
267 Mpaawa, mpaawa kukkede mwaalumi mukubusyi uukkede
awa, kakombela bawisi. Nse kuziba. Ta ndizi na nduweni. Peepe.
Taakwe cintu ncozi kujatikizya nduwe. Pele ukombela bauso.
Tali kokuno.Uli atala lyameendamapati kubusena bumwi.Walo
uciswa penzi lya mwida. Uli mu Puerto Rico. Ngu MBUBOOBU
MBWAAMBA IMWAMI.Mbombubo. Mula syoma.

Mwabona Nce pandulula?
268 Ngooyu mulindu ukkede awa, ulibonya kuzilikizya, usamide
ngowani isubila. Muka. Aldridge, Aldridge. Uh-huh. Inzya.Walo
uciswa penzi lyamoyo.Ula syoma kuti Leza uyo kuponya? Yaa.
269 Ulandi gwasya na? Nguulya mulindu ukkede munsi alya, wa
zina lya, Muka. Cook. Muka. Cook ujisi penzi ku maulu akwe.
Mbo mbubo. Muka. Cook, tambika janza lyako. Ikuti na Ndili
mweenzu umaninide, tambika janza lyako. Yaa. Koba a lusyomo
muli Leza.
270 Bikka janza lyako aa mwanakazi munsi lyakwe. Ngu Muka
Russell. Uciswa penzi lya mapunga. Tambika janza lyako, Muka
Russell, a ku cisyoma a moyo wako oonse, ikuti na Ndili
mweenzu kuli nduwe.
271 Ino kujatikizya citobela? Inzya. Cintu biyo ncoelede kuba aco
ndusyomo.
272 I mulindu uucilila kuli nguwe uciswa penzi lya mwida,
awalo, alimwi zina lyakwe ngu Muka. Dillman. Ikuti na uyo
syoma a moyo wako oonse, inga waba.
273 Muka. Harmon, uukkede munsi lyakwe, wakazwa buyo ku
cibbadela. Waa kajisi ii—ii kupandulwa kwa ii—ii penzi lya
muzindo. Ula syoma, Muka. Harmon? Ikuti na ula syoma a moyo
wako oonse, ingawaunka kumuunzi, ko ponesegwa.
274 Mbangaye basyoma lino?
275 “Ii kaindi kaniini nkabela inyika taika Ndi boni limbi.”
Elyo mpawo ncinzi Nce sola kwaamba? Amuyeeye, Jesu
wakasyomezya. Jesu wakati, “Njo oba a ndinywe, akwalo muli
ndinywe, kusika ku mamanino aa inyika. I milimo Nje cita muyo
icita anywebo.” Amuyeeye Jesu wakasyomezya zintu ezi, Jesu
ubaleta kucitika.
276 Lino, akwalo, amuyeeye kuti Jesu wakasyomezya, kuti, “Oyo
usyoma Ndime ujisi Buumi buteeli.” Nywebo nomwa tambika
janza lyako, kaindi kainda, kwamana kuswaangana oku kwa
kuponesegwa sa inga mwaboola atala awa lino a kwiima awa

ku mupailo? Wa kasyomezya kupa Buumi Butamani mbubonya
mbuli Mbwa kasyomezya kuponya.
277 Lino, sena mwakalizi kuti Wa kasyomezya ceeci acalo? “Ezi
zitondezyo ziyo batobela abo basyoma. Ikuti na babikka maanza
aa balwazi bayo pona.” Sena mula syoma obo? Lino amu bikke
maanza anu ali umwi aumwi mpawo. Mwabona, Uli waano. Nse
konzyi ku kuponya. Wa kacicita kale. Lino amu bikke maanza
anu aa muntuumwi, a kukombela muntuumwi, moonya munsi
lyako awo. Ameni.
278 Lino amu kotamike mitwe yanu a kukomba mbuli buyo
mbo mucita mu mbungano yanu. Komba, “Mwami Leza, ponya
muntu oyu. Oyu muntu ula ndikombela.” Elyo kulomba buyo
Leza kuponya a kubamba kabotu. Ko cisyoma a moyo wako
oonse. “Mwami, Nda syoma Jesu Kristo, mbobuca nguwenya,
sunu, amuyamyaaka.” Ijwi Lyakwe tali konzyi kukakilwa.
279 Amuyeeye, Wa kasyomezya, “Ii kaindi kaniini nkabela
inyika taika Ndi boni.” Taba Mu boni ku mukowa wa mubwa
sunumasiku. Taba Mu boni mu kutondezegwa kwa cifoto. Taba
Mu boni mu mambungano aya aa tulengwa. Pele mula Mu bona.
Uli waano. Amuyeeye, Wa kacisyomezya, alimwi Uli waano
kwiingulamupailowako a kukupa kuyandisya kwamoyowako.

Amu bikkemaanza anu ali umwi aumwi a kukomba.
280 Mwami Jesu, Nda boola, kuyeeya kuti Wa kati, “Mu Zina
Lyangu bayo tanda madaimona.” Elyo Nda katanda muuya onse
wa kutasyoma kuzwa ku bbunga eli, kuzwa ku bantu aba,
nkambo ka bulemu bwa Leza. 

